
Primera Carta Del Apostol San

Pablo a Los
Corintios

Corinto ca chahahuacanaibo Pablo joihuanina
1Mato qui quénéhai ca Pablo ca éa xo naa. Dios
shinana tsi & quénahacaniqué, Dios Chani yoati ibo
iti. E béta xo tsi mato joihuahi quiha nobé xaté

SOstenes ri. 2 Mato Corint6 ca chahahuacanaibo
qui naa carta raaquia. Dios nohiria bo, naa jahué

Jesucristo tsi méstéhuahacanish cabo qui naa chani
raaquia. Jasca, raahacahi quiha jatiroha ca iti ca
noba Jesucristo qui aracanaibo qui. Jato Ibo, noba
Ibo, tihi cabd-na xo Jesu ra. 3Jatsi noba Jahépa
Dios, noba Ibo Jesucristo, tihi cabd mato noino.
Mato ja ranihuacano.

Ja shomahuariahacacanina Jesucristo no

4Jabi Jesucrist6 ani ca iqui tsi ma shomahuar-
iahacaniqué iquia. Ja quéshpi tsi Dios qui “Gra-
cias” iroha-irohaquia, béhoxhi na. 5 Jatiroha ca
quinid tsi ma shomahua-riahacani quiha, Cristo-
na bo ma nori iqui na. Jaha tsi oqué tsi xo
toa ja bax ma chanihaina. Jasca, Cristo iqui tsi
oqué tsi xo toa Dios ma cahéhaina iquia. 6 Jabi
mato qui Cristo Chani no yoaqué tsi toa Chani
ma birianiqué ra. Jaha tsi mato shina 0 tsi toa
Chani coshinaniqué. 7 Toca tsi Espiritu Sant6 acai
ca tiisi bo ma biyoniqué. Yama ca tsi xo toa
ma naris-haina iquia, Ibo Jesucristo jisiquihai ca
manaqui na. 8 Mato otoxéhi quiha ra jahué réso

qui. Jatsi jaroha ca bari, naa noba Ibo Jesucristo
bari tséquéno tsi quésohacatimaxéni ixéqui mato ra.
9 Chahahuahacati xo Dios. Quiayamahi quiha.
Mato ja quénani quiha, jahué Baqué Jesucristo,
naa noba Ibo ya rabénati.

Ja mapéxnacanina

10 Noba Ibo Jesucristo jané tsi mato yobaquia,
ebé xaté ba. Jasca ca jahué bo ma chahahuati xo
iquia. Ma mapéxnayamano; anoma quiha. Jasca,
huésti ca shina roha ca ma jayano, Dios bax
yonocobéquinaxéna. 11 Jabi ma mapéxnahai ca €
nicaniqué ré, ébé xaté ba. “Joi mérabéquinacani
quiha Corinto ca chahahuacanaibo” ii quiha néa
ca nohiria bo ré mato yoati na. 12 Nicaparicana.
Anoma tsi Xo toa ma yoahaina iquia. “Pabld-na
X0 éa” ii quiha mato mishni bo pé. “Apolds-na xo0
éa” 11 quiha maxo huétsa pé. “Pedro-na xo €a” ii
quiha huétsa bo. Tihi ca tsi iqui mato pé, chanihi
na. 13 Jama, huésti ca Iho roha jaya xo mato
ra. Mapéxnatimaxéni X0 noba Cristo ra. Huésti
ca maxo roha xo noa ra, huéstima ca ja nomari.
Nicaparicana. ¢Mato jocha bax Pablo tooxaha-
cani pa? ¢Noho jané tsi ma ashimahacani pa?
14 “Gracias” Dios qui iquia ra, yama ca € ashimani
quéshpina. Crispo, Gayo, tihi roha cabo tsixo toa é
ashimanina. 15Jaha tsi yama tsi xo toa “Pablo jané

tsi ashimahacanish ca éa xo naa ra” iti métsa cato
ra. 16 Estéfanas, jahué xobd cabo, tihi roha cabo

é ashimani quiha, mato bétaqui na. Ichariama ja
icani quiha. Yama tsi xo toa é ashimani ca nohiria
huétsa tia iquia ra. 17 Jabi Cristd éa raayamaniqué
nohiria bo ashimati. Jama, € raahacaniqué jahué

Chani jia ca yoati. Yoahi tsi nohiria ba tiisi tsi
chaniyamaquia. Jama, “Cristo résoni cato tsi no
xabahamahacaxéti x0” iquia, jahué chama Cristo
cruz bénoyamano iquish na.

Dios tiisi

18Jabi ténétiya qui bocanaibo qui yoyoxéni tsi xo
naa cruz Chani. Jama, noqui xabahamahacanish
cabo qui jia tsi xo ra. Dios chama jaya xo ra.
19 Tasca, Quénéhacanish cabo 6 tsi néca tsi Dios
chanini quiha jato yoati na:
“Nohiria ba tiisi quéyox€équia.
E quiiriama tsi xo toa cahéxéni caba tiisi.
Jato tiisi quétiaxéquia”
i Dios ni quiha. 20 Jabi Dios qui iriama tsi xo mai
ca nohiria ba tiisi jaya cabo. Ja qui iriama tsi
X0 jato yoba, jato papi, tihi ca cahéxéni cabo ri.
Chaniti métsaxéniria ca ja icamitsa; jama, Dios qui
iriama jato tiisi téqué nori. Yoyoxéni ca jato tiisi
nori ca Dids jismani quiha. 21 Jabi Dios cahéyoiti
métsama X0 nohiria jato tiisino. Dios quinia ma xo
toa ra, Dios cahéti. Jama, jahué Chani chahahua-
canaibo xabahamahi quiha. Toa Chani yoaquia.
Toca tsi Dios cahéti métsa xo nohiria ra, jahué
Chani chahahuaqui na. Jishopé. Jato qui yoyoxéni
tsi xo toa quinia ré. 22 Jisti bo jiscascani quiha
jodiobo, chahahuanox pari. Jasca, carayanabo

ri tsi xo toa nohiria ba tiisi roha nicacascanaina
pé. 23Jama, cruzo tsi Cristo tooxahacani ca Chani

yoaqui noa ra. Jodiobo qui yoi xo naa Chani ré.
Jasca “Yoyoxéni x0” icani quiha carayanabo ri.
24Jama, Dios tiisi-tiisiria cahériaqui noa, naa noqui
quénahacanish ca jodiobo carayanabo téqué. Jabi

Dios tiisi-tiisiria, jahué chama, tihi cabo noqui jis-
mahacaniqué cruzo tsi Cristo résoniqué no. 25 Dios
tiisi quésca ma xo nohiria ba tiisi. “Yoyoxéni X0
Dids acaina” ijaca mitsa; jama, jato tiisi oqué Dios
tiisi nori. Jasca, “Chama yama xo Cristo résohaina”
1jaca mitsa; jama, nohiria ba chama oqué Cristo
résohai ca chama nori.

¢ Tsohué ni toa xabahamahacanish cabo?

26 Shinaparicana, ébé xaté ba. Dids mato
quénaqué tsi ¢mai ca nohiria-nohiria ma ini pa?
¢Chama bo ma ini pa? 27 Iyamaqui mato. Toca ca
tiisijaya ca nohiria bo bérabihuacatsi quiha Dios ra.
Ja tsi xo toa noqui tiisi janyama cabo ja biniqué.
Noqui chama janyama cabo bichi quiha mai ca
chama bo bérabihuaxéna. 28 Jishopé. Mai ca no-
hiria bo qui yoi tsi X0 naa quinia ra. Jama, jato
qui yoi cabo Dios biniqué oquéhuaxéna. Noqui
noitiria cabo ja bichi cat6 tsi quiha jato tiisi ja
quéyoniqué. 29]Ja iqui tsi yama tsi xo toa Dios bésojé
tsi jamé oquéhuati métsa cato. 30 Dios roha tsi
X0 toa jahué Cristo ya noqui rabénamahai cato ra.
Dios quinia tsi xo toa jahué Cristo ra. Tsayacahué.
Jahué Crist6é tsi Diés noqui xabahamati quinia
bérohuahacaniqué. Jahué Cristo tsi no jiahuaha-
caniqué. Jatsi jahué Cristo tsi no xabahamaha-
caniqué. Tihi ca tsi ahi quiha Dios jahué Crist6 no.
317Jaha tsi “Oquéhuacaspiqui tsi Ibo no oquéhuati xo
ja acani quéshpi na” ii quiha Quénéhacanish cabo.

2

Cruzd tsi Cristo tooxahacani ca Chani

1 Mato qui cahéxo tsi béroria tsi Dios Chani mato
qui € yoanique iquia. Yoahi tsi chaniti métsaxéniria
ca € iyamaniqué. Jasca, nohiria ba tiisi tsi mato
qui é chaniyamaniqué, Dios jabija ca yoahi na.
2Jama, Jesucristo yoi, no bax cruzd tsi ja résonina,
tihi roha ca € yoaniqué mato bétaqui na. 3 Jasca,
chama yama tsi mato qui € joniqué shishohi na.
E shina-huéjénaniqué ré. E méméniqué. 4 Johax
nohiria ba tiisi tsi € chaniyamaniqué Dios Chani
mato qui yoahi na. Jama, Espiritu Santo chama
tsi mato qui noho chani joniqué iquia. Ja iqui tsi
Dios quima noho chani joni ca ma jisniqué. 5Jaha
tsi nohiria ba tiisi qui chitimiyamahi quiha ma
chahahuahaina, Dios chama qui ja nori.

Dios tiisi

6 Jabi shinahanish ca chahahuacanaibo qui
mana ca tiisi yoaquia. Nohiria ba tiisi jaquirima
tsi X0 naa tiisi ra. Naa mana ca tiisi cahéyamabhi
quiha toa Dios cahéyamacanaibo. Cahéyamahi quiha
jaboqui yonacanaibo ri. Tihi ca tsi Xo toa naa-
mayamacaxécanainara. 7 Jasca, jato oqué tsi xo toa
é yoahaina ra, Dios quima noho chani nori iqui
na. Noqui xabahamahacati quinia ca tiisi ca tsi Xo
naa € yoahaina ra. Jabi no bax naa xabahamati
quinia Dios ani quiha, mai néhohuahacanox pari.
8 Naa xabahamati quinia cahéyamahi quiha mai ca
chama bo. Cahérohapiqui tsi cruzo tsi mana ca Ibo-
iboria ja tooxayamaqué acaniqué iquia. 9 Jasca,
naa quinia quénéhacani quiha Quénéhacanish cabo
o no:

“Anomaria tsi Xo toa noicanaibo bax Dios shom-

__ahuahaina. _ )
¢Jénahuariaxo ja acai ca shina no cahéna?

No tsayahaina, no nicahaina, tihi ca oqué ixéhi
quiha toa no bax ja shomahuaxéhaina”
tihi tsiii quiha.

10 Jama, ja acai ca jahué bo noqui Dids jisman-
iqué jahué Espiritu Santo no. Jatiroha ca cahériahi
quiha Espiritu Sant6 ra. Dios jabi, Dios shinana,
Dios tiisi, tihi ca tsi, naa noqui joné ca jahué
bo cahéyoihi quiha. 11 Toca ma xo noa. Noqui
tsi Xo toa joni huétsa shinahai ca cahétimaxéni
cabo. Nomé no shinahai roha ca cahéyoiqui noa
iquia. Jasca, noqui tsi xo toa Dids shinahai ca
cahétimaxéni cabo. Jama xo Espiritu Santo ra. Ja
roha tsi xo toa Dids shinahai ca cahéhaina. 12Jasca,
naa Dios quima ca Espiritu Santo no biniqué noqui
ri; mai ca tiisi ja nomari. Noqui tiisimahi quiha
ra, Dids noqui ani ca jahué bo téqué no cahéyoino
iquish na. 13Jaha tsi Dios jahué bo bérohuapama
tsi nohiria ba noqui tiisimani ca tiisi tsi chaniya-
maqui noa. Jama, Espiritu Santo tsi noqui tiisima-
hai cajahué boroha yoaquinoaiquia. Noba chani
ma xo. Jabi toca tsi chahahuacanaibo qui mana ca
tiisi bérohuaqui noa, jato tiisimaqui na.

14 Jabi Espiritu Santé tiisimahai ca jahué bo
biyamahi quiha Dios cahéyamacanaibo. Jato qui
yoyoxéni quiha. Cahétimaxéni ca X0, Espiritu Santo
janyamacanai ca jaca nori iqui na. 15 Jama,
jatiroha ca jahué bo cahéyoiti métsa X0 Espiritu
Santo jaya cabo ra. Jaha tsi yosanahi quiha Dios
cahéyamacanaibo, tihi ca tsi tsayahax na. Noqui
cahéyamayoicani quiha pé. 16 ;jénahuariaxo raca
Iboba shinahai ca ja cahéyoicana? Yama tsi xo toa
noba Ibo tiisimati métsa cato ra. Jama, noqui tsi

X0 toa Crist6 shinahai ca cahécanaibo, naa ja qui
chitimicanaibo.

3

Dios bax yonocobéquinahaina

17abi Dios Chani mato qui é yoaqué tsi Dios tiisi
binoma ma i-ipaoniqué iquia, Espiritu Santo tsi
ma mépihacayamani iqui na. Jari xocobo jascaria,
naa chahahuabéna cabo jascaria ma ini quiha.
2Jaha tsi béroria ca tiisi roha mato qui € amaniqué,
naa jahué baqué jahéhua xoma amahai jascaria.
Toatiya tsi Dios Chani-chaniria binoma ma iniqué.
Jishopé. Jari toca xo mato ré jaboqui. 3Jari cha-
hahuabéna cabo jascaria xo mato pé. Tsayacahué.
Jari mato xéréqué tsi xo yosanahaina iquia. Jari
mato Xéréqueé tsi Xo joi mérahaina ré. Tocapimano
tsi ¢jénahuariaxo Espiritu Santd mato mépina? ¢Dios
cahéyamacanaibo jascaria iyamayamacanai, tocahi

na? 4 Huésti ca maxo tsi xo toa “Pablo roha 6
queeqm noa” iquiina. Maxo hueétsa tsi xo toa “Apo-

los 6 quééquinoa” iquiina. Jabitoca pima chanino
tsi ¢jénahuariaxo Espiritu Santé mato mépina?

> Nicaparicana. Iriama ca éa X0 naa. Jasca
X0 Apolos ri; iriama quiha. Dios yonati bo roha
X0 noa ra. Noqui iqui tsi Dios Chani qui ma
chitiminiqué. Dids noqui aca ca yonoco roha aqui
noa ra. %]Jasca, jameéri tsi xo toa Dids noqui ani
ca yonoco ati. Mato xéréqué xo tsi Dios Chani
pari € bananique. Jaquiréqué Apolos jonique.
Joxo tsi Dios Chani mato quija tiisimaniqué, mato
coshihuaxéna. Noba yonoco tsi xo toa. Jama, Dios

roha tsi xo toa mato ¢ ca Chani shinahamanish
cato ra. 7Ja quéshpi tsi iriama ca éa X0 naa, naa

Dios Chani banahai cato. Jasca, iriama xo Apolos
ri, naa Chani tiisimanish cato. Dios roha tsi xo toa
mato shina 6 ca Chani shinahamahaina. 8 Jaha tsi
yonocobéquinahi quiha Dios Chani banahai cato,
Dios Chani tiisimahai cato. Jato yonoco quéshpi
roha tsijato copixéhi quiha Dios. 9]atsi Dios yonati
borohaxonoa, Dios yahax tsiyonocobéquinahaina.
Mato tsixo toa huaiiquiria. Huailbo xo Dios. Huai
ca yonococanaibo xo noqui.

Xobo iquiria xo chahahuacanaibo

Dids acai ca xobo jascaria xo mato. 10 Ea ti
tsi xo toa jahué xobo rohahuati ibo-iboria. Jabi
Dios noihai cato tsi & qui naa yonoco acacani
quiha. Rohahuaxo tsi jahué xobo chinichiti bo
é nimaniqué, mato chahahuamaqui na. Mato
X€réqué xo tsi Dios yonoco € chitahéhuani quiha.
Jatsi é quiréqué nohiria huétsa bo joniqué, mato
chamahuahi na. Joxo tsi é chitahéhuani ca cacha
tsi ja rohahuacaniqué. Jia tsi ja rohahuati ca xo
iquia. 11 Jabi Jesucristo roha tsi xo toa nima-
hacanish ca chinichiti. Ja qui roha chitimiqui
noa xabahamahacati. 12 Jasca, Jesucristo, naa
chinichiti nori ca cacha rohahuaqui noa. Jaha
tsi jia ca jahué ba tsi rohahuaxéhi quiha huésti
huésti canohiria. Oro, plata, maxax copixénicabo,
tihi cabd tsi rohahuacaxécani quiha. Jama, jihui,
X€pamé, huasi, tihi ca copiriama caba tsi rohahua-
caxécani quiha huétsa bo pé. 13 Quiniacaxécahué.
Bérohuahacaxéti X0 noba yonoco yoi, Ibo Jesucristo
bacaqué no. Toa bari tsi chihi tsi tanamahacaxéti
X0 nohiria yonoco téqué. Jatsi méshoyoxéhi quiha
mabhitsa ca yonoco. Méshoyamaxéhi quiha yonoco

jia cato. 14Ja rohahuacana ca pi méshoyamano tsi
copi jia ca bicaxécani quiha ra. 15 Jama, nohiria
ba rohahuaha ca pi méshono tsi jato copi jia ca
bénocaxécani quiha pé. Jishopé. Xabahamahaca-
caxécani quiha, naa chihi nacohai ca paxahai ca
jascaria.

Arati xobo quéscaria xo chahahuacanaibo

16 s Dios x0bo ma nori ca cahéyamacanai sa? Mato
0 tsi bésohi quiha Espiritu Santo, naa Dios Shinana
ra. 17 Jaha tsi tsohuécaracd pi Dios xobo yoshi-
huano tsi toa nohiria quéyoxéhi quiha Dios iquia,
roa ca mésté ca Dios nohiria jaca nori iqui na.
Dios xobo X0 mato ra. 18 Ma parahacayamano.
¢Tonia mato Xéréqué ma ni toa tiisi-tiisiria ca jaca
nori ca quéscahuacanaibo? ¢Mato 0 ca ma ni toa
mali ca tiisi 6 quéécanaibo? Jatsi mai ca nohiria bo
qui yoyoxéni ca ja manécano iquia ra. 19 Dios qui
yoyoria tsi Xxo toa mai ca nohiria ba tiisi, jato tiisi
tsi xabahamahacatimaxéni jaca nori quéshpi na.
Jabi, “Tiisi jayaria cabo paquémahi quiha Dios, ja
paracanai catd no” ii quiha Quénéhacanish cabo.
20 Jasca, “Tiisi jaya cabd shinahai ca cahériahi
quiha Dios; mahitsa jaca nori” tihi ca tsi ii quiha.
217a tsixo toa nohiria ba tiisi qui chitimiyamacana
iquia. Dios tsi xo toa jatiroha ca jahué bo mato
qui ati ibo-iboria. 22 Apolos, Pedro, €a, tihi cabo
mato qui Dios ani quiha mato mébiti. Jatiroha ca
mai ca jahué bo mato quija ani quiha mato mébiti.
Bésohaina, résohaina, tihi cabo mato qui acacani
quiha. Jasca, jaboqui, huéaqué, tihi cabo mato qui
acacani quiha mato mébiti. Tihi cabo mato qui
aqui quiha mato mébiti ra. 23Jasca, Cristo qui ma

acacaniqué mato ri. Cristo-na bo xo mato iquia;
noba-nama nomari. Jasca, jahépa Dids-na xo Cristo
ri.

4

Anoma tsi xo tiisimacanaibo oquéhuahaina

1 Anoma tsi xo Apolos, Pedro, €a, tihi cabo
ma oquéhuahaina iquia. Cristo yonati bo X0 noa;
jaroha. Toca tsi ma shinaxéti xo noqui yoati na.
Dios Chani yoati yonoco noqui acacani quiha no-
hiria bo qui bérohuati. 2 ]Jabi jia tsi jahué chama
qui nicaxéti xo yonati. 3 sJapa €a ti? ¢Cristo yonati
jla cara ni éa sa? Cahéyamaquia. “Yonati jia ca xo
Pablo” i mato mishni bo mitsa. “Yonati yoi x0”
1 huétsa bo mitsa. Jama, € qui iriama tsi xo toa
éa yoati nohiria ba shinahaina. Jasca, “Jia tsi xo
naa € acana” iyamaquia, quiniahi na. 4Jaboqui
yama tsi Xo toa €a pasomaha ca jahué bo iquia.
Jama, ¢jénahuariaxo émé € cahéyoina? Ibo roha
tsi Xo toa éa, noho shinana, noho yonoco, tihi
cabo cahéyoihaina. > Jatsi quiniacana. Mato ti-
isimacanaibo oquéhuatapiyamacana iquia, Dios qui
oqué yama ja icamitsa iqui na. Joxéhi quiha Ibo
ra. Manacahué. Joxo tsi nohiria ba shina 6 ca
joné ca jahué bo bérohuaxéhi quiha. Toa bari tsi
oquéhuahacaxéhi quiha nohiria bo, jia ca ja acani
ca quéshpi na. Jato copixéhi quiha Dios. ¢ Jaha tsi
Apolos, éa, tihi cabo oquéhuayamacana, ébé xaté ba.
Quiniacaxécahué, Quénéhacanish cabo pasomaha
ma iyamano. Anoma tsi xo toa huésti ca maestro

oquéhuahaina, maestro huétsa quinicacasyamaqui
na.

Corinto ca chahahuacanaibo Pablo raahanina

7 ¢Nohiria huétsa bo oqué ni mato tiisi pa?
¢Jatiroha ca jahué bo Dios mato ayamayamani?
Ja quéshpi tsi ¢jénahuariahax “Oqué X0 noa” i
ma na, Dios quima mato tiisi ma biqué no?
8 Quiniacaxécahué. Mamé paraqui mato iquia.
Tonia chama bo, narisyamacanaibo, tihi cabo ma
nori ca quéscahuaqui mato pé. Noqui axma tsi
chama-chamaria bo ma manéniqué iquia. Era ma.
Yonahai ca chama bo ma iti 0 quééquia. Tocapi-
marohano tsi mato béta xo tsi yonaxéquia éari tia.

9Jama, noqui Dios Chani chitahéhuati ibo bo tsi
X0 toa jahué réso no. Tonia jaroha ca iti 0 tsi Dios
noquijanani quiha, nohiria bo bésojo tsirésoti raa-
hacanish ca joni bo jascaria. Noqui tsi xo noitiria.
No ténéhai ca tsayacani quiha jatiroha cabo, naa
dngel bo, nohiria bo téqué. 10 Noqui ratécani quiha
tsayahax na. Cristo iqui tsi nohiria bo qui yoy-
0Xéni X0 no acaina. Jama, Cristo 0 tsi mato ti
tsi X0 toa tiisi jaya cabo tonia. Mato oquéhuacani
quiha Dios cahéyamacanaibo iquia. Jama pi X0
noa. Noqui tsi xo toa chama yama. Noqui no-
macani quiha pé. 11 Jaboqui tsi paxnaqui noa.
Téshinaqui noa. Sahuéti narisqui noa. Noqui setia-
cani quiha; mahitsa. Noqui tsi xo xobo yama cabo.
12 Jasca, noba méquéné tsi yonocoqui noa, noba
piti copixéna. Nohiria ba noqui roano tsi jato bax
béhoxqui noa, Dids jato shomahuano iquish na.
Noqui pi ja ténémacano tsi caxayamaqui noa. Jato
ténéqui noa ra. 13 Noqui pasomaha pi nohiria bo
chanino tsi caxahaxma tsi jato qui chaniqui noa.
Jaboqui tsi Dios cahéyamacanaibo qui quérasria ca
masa X0 noa ré. Jabi toca xo noqui Dios Chani

yoacanaibo iquia.

14 Néca tsi mato qui quénéqui tsi mato
bérabihuaquia tonia. Mato bérabihuacasyama X0
éa iquia. Neéca tsi mato qui quénéquia mato
yobaxéna, noho xocobo ma nori ca quéshpi na.
15Jabi huéstima ca Cristo yoati tiisimacanaibo ma
jayacamitsa; jama, huésti roha ca mato jahépa
yoi nori. Mato jahépa € manéniqué, Cristo qui
mato é mépiniqué no. Mato qui Dios Chani yoati
chitahéhuanish ca éa xo naa. 16Ja tsi xo toa noho
jabi jascacana iquia. 17 Jasca, mato qui Timoteo,
naa noho noi ca baqué raaquia. Ibo Cristo yonoco
ariahi quiha. Jatsi mato mébixéhi quiha joxo na.
E yoahai ca Cristo quinia mato nicamatéquéxéhi
quiha, naa jatiroha ca iglesia bo xo tsi € tiisimahai
cajascaria.

18 Basi € nori iqui tsi jamé shinamisxéni mato
huésti huésti ca manéniqué ré. “Joyamaxéhi quiha
Pablo, noqui raquéhi na” icani quiha tonia. 19]Jaha
bésocapa. Dios qui pi jiano tsi méri tsi mato qui
joxéquia ra. Joxo tsi toa ca shinamisxéni caba
acai ca yonoco ]1sxequ1a ra, jato chani nicahi €
nomari. 20 Noba shina 6 xo pi Diés yonayamano
tsi mahitsa tsi xo toa no chanihaina iquia. Chama
yama x0. Jama, no noho xo pi ja yonano tsi jahué
chama jayaxéqui noa jahué yonoco ati. 21 Jatsi,
¢jénahuax@hi ni éa, mato quijoxo na? Toa nicaquia.
¢Joxéhi ni éa, mato raahati? ¢Oquéyamayamahi ni
ishima tsi € johaina? Jabija; oqueé tsi xo noihax €
jox€haina iquia ra. Jama, mato quinia yoi bo pi ma
niabériayamano tsi mato raahaxéquia joxo na.

S

tNiahacaxéti X0 jochahuaxéni ca chahahuahai
cato

1 Jishopé. Chani yoi ca & nicahitaqué mato
yoati na. “Corinto ca chahahuacanaibo xéréqué
0 tsi bésohi quiha jochahuaxéni cato, naa jahué
jahépa ahui ya racahai cato” ii quiha toa nahax ca
bécanai ca nohiria ré. Anoma xo toa ja tocahaina
ra. Tocayamacani quiha Dios cahéyamacanaibo ri.
2 ;Jénahuariahax “Jénima tsi X0 ja acaina” i ma na
pé? Cohuéyama X0 mato; rani ma noriiquia. Jama,
ja acai ca iqui tsi mato quima niahacaxéti xo toa
joniiquia. 3 Jaboqui basi xo éaré; jama, mato béta
iquiria & nori, mato € shina-shinahai quéshpi na.
Jabi anoma tsi X0 toa jochahuaxéni caté acaina
iquia. Mato bétahaxma tsi mato quima ja niahacati
xo0iquia Ibo Jesu chamd no. 4> Jabi arati ma catino
tsi mato bétaxéquia noho shinand no. Noba Jesu
chama tsi Satanas qui naa joni méacana, Satands
ténémano iquish na, jahué jocha quima Dios quiri
ja bésono. Tocacana, jahué shina xabahamaha-
cano iquish na, naa Ibo Jesucristo joxéqué no.

6 Anoma tsi Xxo “Jénima X0 ja acana” i ma aina
pé. Jabi méri tsi pacanahi quiha jocha pistia,
levadura mishni mapari xara pacanahai jascaria.
7 Jabi pascua fiesta pinox pari tsi quiha jato
xXob0 ca levadura tsécaparini quiha Israél ca no-
hiria. Jascaria tsi mato quima naa levadura yoi,
naa jochahuaxéni ca joni tsécacana. Tocapihi tsi
jénimaxéqui mato ra. Siri tsi ma bahuéhacaniqué.
¢Matojocha quéshpitsiJesucristo, naanobapascua
oveja tépas-hacayamayamani? 8Jaha tsi pascua fiesta
jascaria jaya xo noqui chahahuacanaibo ri, naa

arati no catiqué no. Jaboqui catipama tsi jocha
quima no paquémahacani ca shinaqui noa. Jasca,
noqui jochamahai ca jahué bo no jaquimaxéti xo,
Dios qui arahi na. Jochahaxma tsi jabija ca Dios
quino arano ra.

9 Jasca, siri tsi mato qui carta huétsa &
raaniqué. Toa carta 0 tsi “Jochahuaxéni ca
chahahuacanaibo ya  rabénabéquiyamacana”
i & niqué. 10 Jaha bésocapa. = Tobi quiha
jochahuaxéniria ca chahahuayamacanaibo ré.
Jato xéréqué tsi xo toa anoma ca chotamis-
canaibo, parata-naxéni cabo, yomacanaibo,
mabhitsa ca dios bo qui aracanaibo. “Tihi cabo
ya rabénayamacana” iyama € niqué. Inonoma
X0. ¢Jénahuariahax chahahuayamacanaibo téqué
quima no aquéquéna? Inoma quiha. Tocapiqui
tsi naa mai ma jisbayaxéti xo ra. 11 Jama,
chahahuahai ca quénahacanish ca nohiria pi jari
jochacasno tsitoa nohiria ya rabénabéquiyamacana,
“Dios nohiria xo noa” i jaca qué no. Toca ca
nohiria yaxo tsi piyamacana iquia. Anoma
quiha. 1213 Yobaqui tsi Dios cahéyamacanaibo
yobayamaquia ra. Jato copiti Ibo xo Dios ra.
Jama, chahahuacanaibo pi jochano tsi jato ma
copixéti xo, “Mato maxo quima jochahuaxéni ca
tsécacana” 1 Dios Chani ai iqui na.

6

Dios cahéyamacanaibo qui mabé xaté bo ma bo-
canaina copihacati



1 Corintios 6:1 XV 1 Corintios 6:9

1 Mabé xaté bo pasomaha ca jahuécara ca pi
jayaqui tsi chahahuayamacanaibo qui jato boya-
macana yobahacati. Anoma quiha. ¢{Oqué ma ni
Dios nohiria bo qui jato ma bohaina, yobahacati?
2 ¢Jabi Dios cahéyamacanaibo yobayamayamaxéhi
ni Dios nohiria bo? Tocaxéqui noa iquia. To-
capiqui tsi ¢mato Xéréqué ca iriama ca jahué bo
yobati métsama ni mato ré? Jato ma yobaxéti xo
iquia. 3 Tsayacahué. Naipa ca dngel bo yonaxéqui
noa ra. Jato pi yonaqui tsi néa ca Dios nohiria bo
yobati métsa X0 noa tia. 4 Mato xéréqué pi mabé
xaté bo joi ibéquinano tsi ¢Dios cahéyamahai ca juez
qui jato raahi ni mato pé, copihacati? Iriama tsi
x0 Dios cahéyamacanaiba yoba ra. 5 Jishopé. Ma
bérabixéti X0 iquia. ¢Yama ni mato Xéréqué ca jia
tsi yobati métsa cato pa? Tonia tobi huésti péré xo
iquia. 6Jama, chahahuayamahai ca juez qui mabé
xaté bo boqui mato pé, chahahuayamacanaibo
bésojo ax tsijato qui quésoxéna. Anoma quiha.

7 Anoma tsi xo toa Dios cahéyamacanaibo qui
mabé xaté bo bohaina iquia, jato qui quésoxéna.
¢Oqué ma ni janyama ca ma ténéhaina yoi ca
tahéhax na? ¢Oqué ma ni mato jahué bo ma
bénohaina? Tihi tsi ma ati xo. 8 Jama, mabé xaté
bo qui quésocasqui mato pé, juez bésojo ax na.
Quésoqui tsi jato janyamahuaqui mato iquia. Ma
acai cato tsijato quima yomaqui mato ra.

Dios xobo xo mato
9Di6s otohai ca qui jicoyamaxéhi quiha nohiria
yoi bo. Tihi ca tsi cahéqui mato ra. Dios oto-
hai ca qui jicoyamaxéhi quiha yoxa métsaxéniria

cabo, mahitsa ca dios bo qui aracanaibo. Jicoya-
maxéhi quiha huétsa ba ahui ninicanaibo, jato
huétsa ya jobonacanaibo. 10 Jicoyamaxéhi quiha
yomacanaibo, paratd-naxéni cabo, pahécanaibo, ra-
nimisxéni cabo, yomaxéni cabo. Tihi ca tsi xo
toa jicoyamahaina. 11Jabi toca tsi mato huéstima
cabo i-ipaoni quiha, chahahuanox pari. Jama, ma
bahuéhacaniqué. Dios qui ma aquéquémahaca-niqué
jia iti. Jasca, Jesucristo chama, Dios Shinana, tihi
caba tsi ma xabahamahacaniqué ra.

Chahahuacanaiba jabi

12 “Noqui jénima tsi X0 toa no acatsai ca téqué”
1 mato 6 ca huésti mitsa. ¢Ocamani? Tobi quiha
anoma ca acaina ra. Noqui mébiyamahai ca tsi X0
toa. Ja tsi xo toa yoi ca ayamaxéquia. Jatiroha ca
ati métsa X0 €a iquia; jama, quinia-quiniaquia yoi
cato tsi € yonahacayamano iquish na. 13 sJapa no
pihaina? ¢Noba pocO-na piti acacayamayamani?
Jasca, ¢noba oriquiti-na noba poco acacayamani?
Jatsi iriama tsi xo no pihaina iquia. Jatihua-
hacaxéhi noba yora bo, noba oriquiti, tihi cabo
téquéta. Jasca noba yora bo ri. Anoma ca chotati
noba yora bo acacayamani quiha, Dids-na jaca
nori. Noqui mébicatsi quiha Dios ra, jahué chama
no. 14 7Jabi jahué chamad tsi noba yora yoi bo
chamahuacatsi quiha, naa noba Ibo Jesucristo ja
bésomani ca chama jasca caté no.

15 Cristé-na bo xo0 mato yora bo ra. ]Jatsi,
¢jénahuariahax raca métsaxéniria ca yoxa qui
mato yora bo ma riina? Dios qui anoma quiha.
16 Métsaxéniria ca yoxa qui pi joni riino tsi
huéstinacani quiha jato dos ca yora bo ra, “Huésti

ca yora manécani quiha rabéta” i Dios Chani ai
quéshpi na. 17 Jama, Dios qui pi mamé ai tsi Cristo
ya huéstinaqui mato. Toca tsi jahué jabi, jahué
shinana, tihi cabo xaténaqui mato.

18Tatsi quiniacaxécahué. Anoma ca chotahai ca
jocha quima jabacana. Anoma quiha. Jahuécara
ca jocha huétsa pi nohirid ano tsi yoshihuaha-
cayamaxéhi quiha jahué yora. Jama, anoma ca
jocha ai tsi jahué yora pasomaha jochahi quiha
ra. 19 Quiniacaxécahué. Mato yora bo tsi xo toa
Espiritu Santo xobo ra. Toa cahéqui mato. Jaha
tsi racahi quiha mato qui Dios ani ca Shinana.
Ja tsi X0 toa mato yora ibo tsi xo Dios; mato-na
ja nomari. 20Jabi Cristo copixéni ca jimi tsi ma
copihacaniqué ra. Ja tsi xo toa mato yora ba tsi
Dios ma oquéhuaxéti X0 ma acai cato no.

7

Ahui biti yoba

1Jabi € qui ma raani ca carta 6 tsi ahui bichiquiti
yoati tsi ma nicaniqué. E québihai ca tsi xo naa:
Jariapari tsi € qui jia tsi xo ahui biyamahaina
ra. 2Jama, jocha iqui tsi jia tsi xo jatiroha ca
joni jahué ahui yoi jayahaina. Jasca, jahué béné
yoi jayaxéti Xo jatiroha ca yoxa bo ri, jochati ja
tanamahacacayamano iquish na. 3 Jasca, jahué
ahui otoxéti Xo béné. Jahué béné otoxéti xo ahui
ri. 4Jasca, jahué yora ibo ma xo ahuini, béné-na
ja nori. Jasca, jahué yora ibo ma xo béné ri, jahué
ahuini-na ja nori. 5 Ja tsi xo toa “Mia basitaquia”
iyamaxéti Xxo béné, jahué ahui qui. Jama, mato
qui jiapino tsi jénima tsi Xo toa tanaroha pistia no

tsi ma basitahaina iquia, oqué tsi Dios qui béhox-
x€na. Jaquiréqué ma jobonatéquéxéti xo, Satanas
mato tanamayamano jochati. ¢ Tihi ca tsi xo toa é
shinahaina, noho yoba-yobaria ja nomari. 7 Jama,
é qui oqué tsi xo toa joni ba ahui jayamahaina
iquia, naa éa jascaria. Jama, inoma ca xo0. Jameéri
tsi Xo toa jatiroha ca nohiria qui Dios ani ca jabi
ra. Huésti ca tsi xo toa ahui bicatsaina; huétsa tsi
X0 toa ahui bicasyamahaina. Tihi ca quinia tsi xo
jénima iquia.

Pablo Yoba

8 Bénoma cabo, béné imanish cabo, tihi cabo qui
noho yoba tsi xo naa: “Oqué tsi Xo bénoma ca
iquiina” iquia. 9Jama, “E ra ma. E qui yoi tsi
X0 bénoma ca iquiina” i tsohuécara pi no tsi oqué
tsi xo ahuini, béné, tihi cabo bichiina. 10-11 Jasca,
béné bo, ahui bo, tihi cabo qui noho yoba tsi xo
naa, naa Jesu yoanina. “Jahué béné niayamaxeéti
x0 ahuini ra” i ja ni quiha. Jascaria, “Jahué ahui
niayamaxeéti Xo béné ra” ija ni quiha. Jasca, jahué
béné pi niabériaqui tsi béné huétsa ja biyamaxéti
X0. Bénoma caicasyamahitsijaharijahué béné qui
ja cati xo iquia.

12 Téxé bo qui noho yoba tsi xo naa, Ibobd-na
ja nomari. Chahahuayamahai ca ahui pi jayaqui
tsi jahué ahui béné niayamano, naa ja béta pi ja
racacasqué no. 13 Jasca ahui ri. Chahahuayama-
haicabéné pijayaquitsijahué bénéjaniayamano,
jabétapijaracacasqué no. 14Ja racanabéquipicano
tsitoa chahahuayamahaica béné chahahuamitsa,
jahué ahuini jabi jia ca tsayaqui na. Jasca, toa
chahahuayamahai ca ahuini chahahuamitsa jaa

ri, jahué bené jabi jia ca tsayaqui na. Jama, ja
racanabéquipiyamacano tsi ¢jénahuariaxo raca jato
xocoba chahahuana? Jama, ja racanabéquipicano
tsi shomahuahacaxéhi quiha jato xocobo ra, jato
chahahuahai ca nabo iqui na. 15 Jama, cha-
hahuayamahai ca xaté pi jisbériacasno tsi chitiaya-
macana. Ja jisbayano. ]Ja jisbayapino tsi tséqué
tsi xo toa chahahuahai ca xaté. Jabi Dios mato
quénani quiha rani tsi racanabéquiti. 16 Jatsi shi-
naparicana, chahahuahai ca ahui ba. “Oqueé tsi
xo0 noho chahahuayamahai ca béné é chitiahaina,
chahahuamaxéna” i ma mitsa ré. Jama Xo ra.
¢Mato béné bo chahahuamati métsa yoinimato sa?
Jasca, mato chahahuahai ca béné bo ri. ;Mato ahui
bo chahahuamati métsa yoi ni mato sa? Ja iqui tsi
mato chahahuayamahai ca xaté jisbayacaspino
tsi oqué tsi Xxo toa ma oquéxnahaina iquia.

Mato jabi bo, mato tiisi, mato yonoco, tihi cabo
quiyosanayamacana
177abi iglesia ca chahahuacanaibo qui € acai ca
yoba tsi xo naa: Mato jabi bo, mato tiisi, mato
yonoco, tihi cabo mato qui acacani quiha. Jatsi
Dios mato qui acacani ca iti qui yosanayamacana.
18 sJodio ma ini, Cristo chahahuanox pari? Jatsi
chahahuaxo tsi carayana manéti tanayamacana.
¢Carayana ma ini, Cristo chahahuanox pari? Jatsi
jodioba jabi bo biyamacana. 19 Jabi Dios qui
iriama tsi Xo carayanabo, jodiobo, tihi caba jabi
bo. Ja qui jia ca tsi Xo toa jahué yoba bo no nica-
nicahainara.
20 ;japa? ¢Jahué yonoco ma jayani, Diés mato
quénaqué no? Jatsi toa yonoco jari ma ano. 21 ;japa

yonati ma ini, Dios chahahuanox pari? Jatsi
shina-huéjénayamacana, yonati ma nori ca tahéhax
na. Jama, mato chama pi mato paquémacasno tsi
jénima quiha. Tséquécana. 22 ;Japa; chamd mato
yona-yonani, Dids mato quénaqué no? Jatsi ran-
icana. Jaboqui mato yona-yonayamaxéhi quiha
jocha chama iquia. Cristo 0 tsi tséqué xo mato.
¢Japa; chama yama ma ini, Dids mato quénaqué no?
Ranicana. Jaboqui Cristo yonati xo mato ra. 23Jabi
Jesu copixéni ca jimi tsi ma copihacani quiha. Ja
quéshpi tsi Cristo-na bo xo mato ra. Jaha tsi joni
bo qui raquéyamacana. 24 Jisa ébé xaté ba. Di0s
mato janani ca iti 6 tsi chitécana, naa ma iqui ca
jascaria chahahuanox pari. Mato yonoco, mato
jabi bo, mato tiisi, tihi cabo qui yosanayamacana,
Dids mato mébihai quéshpi na.

Bénoma cabo — Béné imanish cabo

25 Jabi mato bénoma ca yoxajahi bo yoati tsi éa
ma nicaniqué mato carta no. Jabi yama tsi xo toa
Iboba € qui ani ca yoba yoi mato qui ati, naa mato
yoxajahi bo yoati na. Jama, noho yoba mato qui
axéquia, Dios shomahuahai catoé tsi yobati tiisi é
qui acacani iqui na. Chahahuahacaxéti xo noho
yoba ri iquia. 26 Nicacana. Anomariaxéhi quiha
no bésohaina, naa Ibo Jesucristo bacanox pari no.
Ja quéshpi tsi é qui oqué tsi Xo bénoma ca iquiina
iquia. 27 Jama, ahui pi otohi tsi aquéquéyamacana.
Jasca, bénomapiqui tsi ahui biyamacana. 28 Jama,
ahui pi bichi tsi jochayamahi quiha joni. Jasca,
jochayamahi quiha yoxajahi ri, béné pi ja biqué
no. Jama, xaté pija bicano tsi noiticaxécani quiha

iquia. Béronomax€hi quiha racanabéquiti ja jabi-
canainanaatiyd no. Ja quéshpitsinécacayobajato
qui aquia, jato mébixéna.

29E yoacatsai ca tsi X0 naa, €bé xaté ba: Tséquéti
basima tsi xo toa noba Ibo bacahaina ra. Ja iqui
tsi ahui yama cabo jascaria tsi bésoxéti xo ahui
jaya cabo iquia. 30Jaboqui Dios yonoco no ati xo
ra. Jahuécaraca noqui jénémayamano ra, naa co-
hué iquiina, ranihaina, jahuémishni bo copihaina.
317Jasca, jahuémishni bo copipiqui tsi iniapiqui tsi
tihi ca jahué bo no noiyamano, Dios yonoco aqui
na. Jabi huinocaxéhi quiha naa mai ca jahué bo
téqué. 32Jabi € qui jia tsi xo toa mai ca jahué bo
yoati tsi ma shina-huéjénayamahaina, Dios yonoco
aqui na. 33 Jama, tocayamapi xo toa ahui jaya
cato. Mai ca jahué bo shina-shinahi quiha. 34Jabi
dos ca quinia tsi ninihacahi quiha toa ahui jaya
cato. Jahué ahuini jatsi Dios, tihi cabo shina-
shinahi quiha. Jasca xo yoxa bo ri. Bénoma cabo,
béné jayama cabo, tihi cabo tsi xo toa Dios yonoco
ariapicanaibo. Dios qui jato yora bo, jato shinana,
tihi cabo aquéquémacascani quiha ra. Jama, to-
cayamapi xo béné jaya cato iquia. Mai ca jahué bo
shinahi quiha jahué béné ranihuacatsi na.

35 Néca tsi mato qui chaniquia mato mébicatsi
na. Mato quétiacasyama X0 éa ra. Jatsi ahui pi ma
bicasno tsi jénima X0. Jaha € quééhai ca tsi Xo toa
quinia jia tsi ma béso-bésohaina. Jia tsi Dios yonoco
ma aria-ariano, jahuécaraca huétsabo shinaxoma.

36 Jasca, tobi quiha toa jato yoxajahi jaya cabo,
naa béné yama cabo. “Oqué tsi xo béné noho
jahini bichiina. Shina coshi xo ré” i jahépa mitsa.

Toca pi shinaqui tsi jahué jahi bax béné ja bino
ra. Jochayamahi quiha tocahi na. 37 Jama, tobi
quiha toa jahué jahi huashihai cato. Ja qui oqué
tsi xo jahué yoxajahi bo bénoma ca iquiina. Toca
pi ja shina-shinano tsi jénima tsi xo toa jahué jahi
bax béné ja biyamahaina. 38]Jatsi jia tsi aqui quiha
toa jahué jahi bax béné biyamahai cato. Jasca, jia
tsi aqui quiha toa jahué jahi bax béné bichii ca ri.
Jama, oqueé tsi aqui quiha toa jahué jahi bax béné
biyamahai cato iquia.

39Jabi jahué béné xaté tsixo ahuinira. Ja bésono
tsi béné huétsa ja binoma quiha. Jama, jahué béné
pirésono tsitséqué xo yoxa tsohuécara ca béné paxa
ca bixéna. Ibo chahahuahai ca toa joni iti X0 iquia.
40 Jama, béné paxa ca pi ja biyamano tsi oquéxéhi
quiha jarani-ranihainaiquia. Jabitoca tsi shinahi
quiha Dios Shinana riiipiquia ra.

8

Idolo bo qui acacahai ca nami

1Taboqui idolo bo qui acacahai ca nami yoati tsi
chanicasquia. Jabi naa jahué bo yoati tsi bérono
tsi xo toa “Cahéyoiqui noa ra” i no aina. Ja iqui
tsi no quiniaxéti Xo ra, no tocayamaxéno iquish
na. Mabhitsa noqui oquéhuahi quiha toca ca no
shinahaina pé. Jama, noqui shinahamahai ca tsi
X0 toa no noihaina. 2 “Cahéyoiquia” iipihi tsi jari
cahéti basi toa joni imitsa ra, cahéti tiisi naris-hi
na. 3Jama, Dios pi ja noino tsi toa joni cahéyoihi
quiha Dios.

4Jatsi idolo bo qui acacahai ca nami no tsayano.
¢Piti ni? Jariapari tsi chama yama idolo nori ca

cahéqui noa. Dios ma xo toa ra. Huésti roha tsi xo
toa noba Dios yoi. 5 Jama, “Tobi Xo toa huéstima ca
dios bo” ii quiha huésti huésti ca nohiria pé, naa
naipa ca dios bo, mai ca dios bo. Jabi iirohapihi tsi
mahitsa ca xo iquia. 6 Noba Dios yoi tsi X0 huéstita.
Yama xo huétsa ra. Noba Jahépa, naa jatiroha ca
néhohuanish ca tsi Xo naa. Jasca, béso xo noa, jahué
oqué jismaxéna. Jatsi tobi quiha huésti ca Ibo yoi
ri, naa noba Jesucristo. Jahué chama tsi jatiroha
ca néhohuahacani quiha. Jaha tsi béso xo noa ra.

7Jabi naa jabija ca tiisi cahéyamahi quiha cha-
hahuacanaibo téqué ré, naa idolo bo yoati na. Béso
jaca nori quéscahuacani quiha. Ja iqui tsi idolo
qui acacaha ca nami picasyama ca Xo, jocha ja
nori ca quéscahuaqui na, coshi yama jato shina
nori iqui na. 8 Shinaparicana. ¢Jénahuariaxo nami
noqui mébina, Dios ya noqui rabénamaxéna? Japi
no piyamano tsi yama tsi Xo toa no bénohaina.
Jasca pi pihi tsi oquénayamaqui noa. 9 Jabi jénima
tsi xo toa idolo qui acacaha ca nami no pihaina
iquia. Jama, quiniacaxécahué. Mato chama yama
ca xaté bo ma jochamayamano, jahuécara ca ma
pihai caté no. 10 Shinaparicana. Mato shina
coshi bo qui jénima tsi xo idolo arati xobo xXo tsi
ma pihaina. Jama, ¢jahué shinaxéhi ni toa shina
coshi yama cato, toa ca ma pihai ca jisi na? Jisi
tsi toa xo tsi ja qui yoi ca, naa idolo qui acacaha
ca nami pixéhi quiha jaa ri iquia. Anoma quiha.
11 Jatsi toca tsi bénoxéhi quiha mabé xaté coshi
yama cato, mato oqueé ca tiisi iqui na. Jabi ja bax
Cristo résoni quiha jaa ri. 12 Tocapihi tsi Cristo
yoba pasomaha jochaxéqui mato ra, mabé xaté

pasomaha ma jochahai caté no. Toca tsi jato
shina coshi yama ca yoshihuaxéqui mato iquia.
13Taha piidolo bo qui acacaha ca nami é pihai caté
ébé xaté jochamano tsi toa nami piyamaxéquia ra.
Pitéquépistiayamariaxéquia, ébé xaté jochamacasya-
magqui na.

9

Parata copi Pablo biyamanina Dios Chani
yoaquina

1 Dios Chani chitahéhuati ibo yoi ca éa X0 naa
ra. Ea ti tsi xo chama yama. Ea ti tsi xo toa
noba Ibo Jesu jisnish cato. Jasca, éa ti tsi Xo toa
noba Ibo qui mato chitimima-nish cato ra. Tihi
ca €a X0 naa ra. 2 Jama, tobi quiha toa noho
chama bicasyamacanaibo ré, Chani chitahéhuati
ibo é nomari ca quéscahuaqui na. Jama, Chani
chitahéhuati ibo yoi ca é nori ca cahéqui mato ra,
Ibo qui mato € mépini iqui na.

3 Néca tsi noho chama bicasyamacanaibo
québiquia ra: 4 ¢Oriquiti, jéné, tihi cabo biti
chama yama ni éa pa, noho yonoco quéshpi
na? 5 ¢Jato ahui bo pi Chani chitahéhuati ibo
huétsa ba bono tsi jasca ca tocati chama yama
ni éa pa? ¢Dios Chani yoaqui tsi jato ahui bo
boyamayamacahi ni Pedro, noba Iboba noma
bo, tihi cabo? ¢ Tonia €a, Bernabé roha tsi xo
toa yonoco-yonocohaina noba oriquiti copiti
parata quéshpi na. 7 Tsayacahué. Yonocopama
tsi ¢jahué gasto yoi bo copihi ni soldado pa?
Jasca, huai banaxo tsi ¢jahué bimi piyamayamahi
ni ibo pa? Jasca, vaca otoqui tsi ¢vaca Xoma

ayamayamahi ni jato obéso cato pa? 8 Tihi ca
joni ba yoba roha jaca nori ca ma quéscahuamitsa,
jaca nomari. Jasca ca yoba yobahi quiha Dios
Chani ri ra. 9 Moisés quénéni ca yoba tsayacahué.
“Rémapahacayamaxéti xo huéyé, trigo ja timaqué
no” ii quiha. ¢Japa huéyé roha shinahi Dios ini,
toa yoba acacaniqué no? 10Jama xo ra. Noqui ri,
naa jahué Chani yoacanaibo shinahi ja ini quiha.
Toa yoba quénéhacani quiha noqui mébixéna. Jabi
copihacaxéti xo Dios yonoco acanaibo ri, naa huai
ca banacanaibo, tésacanaibo, tihi cabo copihacahai
jascaria. 11 ;jabi mato shina ¢ tsi Dios Chani &
banayamayamani? Mato pi mébirohahi tsi ;€ acai
ca quéshpi tsi oriquiti, sahuéti, parata, tihi cabo
biti 6 pasoyamayamaxeéhi ni éa? 12 Huétsa bo qui
tihi ca jahué bo aqui mato p€, Dios Chani mato
ja tiisimacaqué no. ¢Japa €a ti? ¢Jato oqué tsi
mato € mébiyamayamani? ¢Mato quima ca copi 6
pasoyamayamaxéhi ni éa pa?

Tsayacahué. Mato jahué bo é bénapistiayama-
rianiqué mato mébiqui na. Jama, é biniani quiha,
Cristo Chani jia ca pasomaha nohiria bo chaniya-
mano iquish na. 13 Shinaparicana. ¢Arati xobo
quima jato oriquiti biyamayamacahi ni toa ca
yonococanaibo? Jasca, jaltar quima jato oriquiti
biyamayamacahi ni toa ca yonococanaibo ri jato
yonoco quéshpi na? 14 Jascaria ca quinid tsi copi-
hacaxéti xo Dios xabahamati Chani yoacanaibo ri
jato yonoco quéshpi na. Iboba yoba tsi xo toa ra.

15 Jabi mato piti, mato parata, tihi cabo biti
chama jaya ca €a X0 naa ra, bicasyamahai ca
é nori. Jasca, jaboqui mato qui naa carta
quénéyamaquia parata 0 quééqui na. E qui jiaria

tsi Xo toa copi biyamahaina, Dios Chani yoaqui
na. Mato parata pi biirohahi tsi ¢jénahuariahax
“Parata biyamaquia” i € qué ana? Mato parata
bicasyamahai ca éa xo naa. E qui oqué tsi Xo
résoxéhaina, bihaxma ra. 16 Jabi Dios Chani yoati
é quénahacaniqué. Yoapama tsi “Jia tsi Xo toa é
acaina ra” i é tima xo. Inoma quiha. Toa yonoco
€ qui acacani quiha ati. Dios yonoco quiha. Toa
Chani pi yoayamahi tsi noiti-noitixéquia. 17 Jasca,
naa Chani yoati yonoco pi € biirohano tsi jénima ja
iqué aqué, naa parata bichiina toa yonoco quéshpi
na. Jama, toa yonoco € biyamaniqué. E qui ja
acacani quiha ati. 18 Nicacana. Tobi toa noho copi
yoi ra. Noho copi tsi xo toa mahitsa Dios Chani
yoahainaiquia, parata bixoma. Yoapama tsi mato
quima tihi ca jahué bo biti chama jaya xo éa ra,
bicasyamahai ca € nori. E qui jia tsixo é tocahaina
ra.

Jatiroha ca nohiria maxo Pablo bébocasnina
Cristo qui

19 Tséqué xo €a ra. Yonati ma xo €a. Yama
tsi X0 toa €a yonahaina, copihaina, Dios yonoco
é ano iquish na. Jama, jatiroha ca nohiria ba
yonati ca éa X0 naa iquia, huéstima cabo Cristo qui
béboxéna. 20 Jodiobo qui Dios Chani yoapihi tsi
jodio manéquia, Cristo qui jato béboxéna. Moiseés
yoba nama cabo qui yoapiqui tsi toa yoba nama
tsi émé janaquia Cristo qui jato béboxéna. Toa
yoba nicaxéquia €a ri, ja nama yoi € nomari.
21Jasca, carayanabo qui Dios Chani yoahi tsi jato
jascaria tsi manéquia, Cristo qui jato béboxéna.
Jato bétapiqui tsi noho jodioba jabi bo ayamadquia.

Jabi tocapiyoihi tsi jari Dios yoba nama X0 éa
ra. Tséqué ma xo €a, Cristo yoba nicayamaxéna.
22 Jasca, chama yama ca tiisimahama ca cha-
hahuacanaibo piyahi tsijatojascaria tsi manéquia
jato mébixéna. Jisna; jatiroha ca nohiria bo jas-
caria tsi manéquia ra, jatiroha ca quinia tsi Cristo
qui jato béboxéna. 23 Tocaquia ra xabahamati
Chani nohiria ba nicano iquish na. Jasca, tocapihi
tsi shomahuahacaxéquia éa ri.

Dios mana ca premio no bébono

24 Shinaparicana. Carrerd tsi jabana-béquicani
quiha jabati axéni cabo téqué. Jabayocani quiha
premio béboxéna. Jama, huésti roha ca tsi xo toa
premio bébohaina. Jatsi toa jabati axéni ca jascaria
tsi Dios yonoco ma ati xo mato ri, Dios mana ca
premio béboxéna. 25 Bébopicastsi tsi ma quinia-
quiniaxéti xXo iquia, mato shinana, mato yora bo,
tihi cabo coshinano iquish na. Jabi jabati axéni
ca tsayacana. Jahué yora coshihuahi quiha mai
ca naamayamahai ca premio béboxéna. 26 Jaha
tsi mésté tsi jabariahai ca éa xo naa ra. Ea ti tsi
X0 bébocatsaina. Ea ti tsi Xxo nianahaina, mahitsa

naxeéa tox-toxhacai ca é nomari. 27 Ea ti tsi xo
toa noho yora 6 bésohaina. Noho yonati tsi xo ra.

Tihi ca tsi aquia ra béboxéna. Jasca, naa carrera
quima niahacacasyama xo éara, “Naa carrera qui
jicocana” i huétsa bo qui € ni quéshpi na. Bérabiria
tsi xo toa niahacahaina ra.

10

Idolo bo pasomaha cayoba

1 Noba naboyamabo bax Dids ani ca ma shina-
bénoyamano, ébé xaté ba. Xabacha racapama tsi
quiha tsémo tsi ja mépihaca-caniqué, Egipto cabo
quima ax ja jabacaqué no. Jabahax tsi quiha Dids
meébihai cato tsi Ia Shini ja nacoyocaniqué. 2 Toca
tsi ja mébihacacaqué tsi quiha Moisés, naa jato
réquéniniti ibo ja chahahuayoicaniqué, naa jato
téquéta. Jatsi jato bax Dids janani ca yonati Moiseés
inicajajistapicani quiha. 3Jasca, xabachatsiraca-
pama tsi Dids raani ca mapari noba naboréquéba
piniqué jato téquéta. 4 Jasca, toa xo tsi Dios
jato qui ani ca jénépaxa ja acaniqué, jato téquéta.
Jabi jato banahuani ca maxax chahitaxéni, naa
Dids raani ca maxax quima ca jénépaxa ja acani
quiha. Jabi Cristo jascaria naa maxax ini quiha,
jahd tsi ja mébihacani iqui na. 5 Toca tsi noba
naboréquébo Dios shomahuaqueé ri tsi quiha jari
Dios huéstima caba nicayamaniqué ré. Ja quéshpi
tsija quéyohacacaniqué xabacha no.

6 Jabi ocapijaniqué noqui yobaxéna, yoi ca 6
no quééyamano, yoi ca O ja quéécani jascaria.
7Mahitsa ca dios bo qui arayamacana, jato huésti
huésti cabo ini jascaria. “Arahax ja tsahocaniqué
PixXéna, jéné axéna. Acax ja joicaniqué pabéxéna”
ii quiha Quénéhacanish cabo jato yoati na. 8Jasca,
joni huétsa ba ahui bo ya jobanayamacana, jato
huésti huésti cabo ini jascaria. Toa bari tsi quiha
veintitrés mil ca résoniqué jato jocha quéshpi na.
9 Jatsi quiniacaxécahué. No acai caté tsi Ibo no
tanamayamano ra, naa noba naboréquéba ani jas-
caria. Ja acani quéshpi tsi rono ba jato quéyoni
quiha.

10 JTasca Dios pasomaha chaniyamacana, jato
mishni bo ini jascaria. Dids raani ca angeél
jato quéyoni quiha. 11 Toca tsi ja copihaca-
cani quiha, noqui yobaxéna, ja acani ca jasca ca
jahué bo no ayamano iquish na. Tihi ca jahué
bo quénéhacani quiha noqui, naa xaba réso ca
bésocanaibo mébixéna. 12Jaha tsi quiniacaxécahué,
“Jocha qui paquéyamahai ca €a X0 naa” i ma mitsa
iquina. Toca pishinahi tsijochati basima xo mato
iquia.

13 Shinaparicana. Jochati tanamahacahi quiha
nohiria bo téquéta. Jasca, nohiria huétsa oqué ma
X0 toa ma tanamahacahaina ra. Parayamaqui
Dios. Mato mébiriaxéhi quiha, mato chama huino
ma tanamahacayamano. Jochati ma tanamaha-
cano tsi mato chamahuaxéhi quiha. Paxati quinia
mato qui axéhi quiha, jia tsi ma téné-ténéno.

Idolo bo qui acacanish ca piti

141dolo bo, naa mahitsa ca diosbo jaquimacana,
ébé xaté ba. Jato qui arayamacana. 15 Jabi tiisi
jaya xo mato iquia. ¢Jabija ma ni naa é yoahaina?
16 Jabi Iboba shiati jéné ai tsi Dios qui “Gracias”
iqui noa. Jasca, naa shomahuahaca ca jéné no
ano tsi ¢Cristo jimi jisti iyamayamahi ni? Jabija
X0 iquia. Cristo ya no rabénahai ca jismahi quiha.
Jascaria no béquéxha ca mapari no pino tsi ¢Cristo
yora jisti iyamayamahi ni? Jahué yora tsi no
shomahuahacani nori ca jismahi quiha ra, toa
maparino piqué no. 17 Jabi huésti ca mapari piqui
noa, noqui téquéta, shiati aqui na. Huésti ca maxo
nonoricajismahiquiha toara, huéstima caxaté bo

no iqué ri. Huésti ca maxo X0 noa, jasca ca mapari
no xaténahai iqui na.

18 Jodioba jabi bo no tsayano. Jato altar xo tsi
yohina bo tépascani quiha jato jocha quéshpi na.
Toa acacanish ca piti ja picano tsi huésti ca maxo
ca aracanaibo jaca nori ca jismahi quiha toa ja
acanaina. 19 Jama, jameéri tsi xo toa carayanaba
acaina, idolobo qui piti ja acaqué no. Mabhitsa tsi
X0 toa jato idolo bo ra. Jasca, mahitsa tsi xo toa ja
acanai ca jabi ri. 20Jabi yoshi qui acacahi quiha
toa idolo ba altar ca tépashacanish ca yohina bo
iquia, Dids-na jaca nomari. Tocahi tsi yoshi qui
aracani quiha pé. Jatsi quiniacaxécahué. Yoshi bo
ya ma rabénayamano ra. 21 Rabé ca shiati nétonoma
X0 chahahuacanaibo ra. Iboba shiati jéné pi
nétoqui tsi yoshini shiati jéné ma nétoyamano.
Iboba shiati mapari pi piqui tsi yoshini shiati
piyamacana. Anoma quiha. 22 ;Rabé ca shiati pi
no nétono tsi ¢noqui caxayamayamaxéhi ni Dios
ra? ¢Jénahuariahax Dios caxahai quima no paxana,
tocapihi na?

Idolo bo qui acacanish ca piti pasomaha cayoba

23 “Jatiroha ca jahué bo piti métsa X0 noa ra”
¢ii ni mato sa? Jabija Xo iquia €a ri; yama tsi
X0 toa pinoma cato. Jama, jahuécara ca no pihai
caté pi nobé xaté bo no jochamano tsi oqué tsi
X0 toa jahué bo no piyamahaina iquia. Nohiria
mébiyamahi quiha toa no tocahaina. 24 Jatsi mamé
roha shinayamacana ra. Oqué tsi xo toa nohiria
huétsa no shinahaina, jato mébixéna. 25 Jabi mato
qui noho yoba tsi xo naa: Mercado 6 ca nami pi

copiqui tsi picana. Copihi tsi “¢Idolo bo qui acaca-
hax ca nami ni naa sa?” iyamacana, mato shina
quésohacamitsa iqui na. 26 “Iboba-na tsi Xo naa mai,
jatiroha ca mai ca jahué bo ri” ii quiha Dios Chani.
27 Jatsi raquéyamacana. Jasca, chahahuayamahai
catd pi mato qui joi amano tsi jahué xobo qui
bocahué, bocatsi na. Jatsi mato ja taahai ca jahué
bo picana. “¢Idolo bo qui acacahax ca nami ni naa
sa?” iyamacana mato shina tahéhax na. 28 Jama,
“Idolo ba nami tsi xo toa pé” i pi toa ca tsohuécara
no tsi piyamacana, mia yobahax ca iqui na. Ja
shinahai ca iqui tsi piyamacana iquia. 29 Jatsi
quiniacaxécahué. Mato yobahax ca qui yoi ca ma
ayamano. Nohiria huétsa shina 6 no bésoti Xo.
Jama, “Jishopé, tsohuécara qui pi toa piti yoi no tsi
¢jénixo tsi toa é qui jénima ca pitl piyamaxeéhi ni éa
ré?” imamitsa, picatsina. 30Jasca, toa piti quéshpi
tsi “Gracias” i Dios qui & no tsi “¢Jénahuariahax raca
€ qui nohiria quésona?” ¢ii ni mato sa? 31 Toca pi
ma shinano tsi anoma xo iquia. Jatiroha ca ma
acai cato tsi Dios ma ranihuati xo. Oriquiqui tsi
jéné aqui tsi Dios ranihuacana iquia. 32 Jasca, ma
acai cato tsi nohiria jochamayamacana. Jodiobo,
carayanabo, Dios iglesia ca chahahuacanaibo, tihi
cabo mato qui quésoyamano ma acai ca tahéxo na.
33 Tihi tsi acana iquia, é acai jascaria. Ea ti tsi
X0 toa nohiria ranihuacatsaina jatiroha ca quinia
no. Ea ti tsi Xo toa jaha € quééhai ca ayamahaina.
Jama, jatiroha cabo mébicasquia, ja xabahamaha-
cacano iquish na.

1 Noho jabi banahuacana, Jesu jabi & banahua-



1 Corintios 11:2 XxXii 1 Corintios 11:10

hai jascaria.

Dios quiyoxa bo arahaina

2 Jia tsi xo toa €a ma shina-shinahaina iquia.
Jasca, mato € tiisimani ca jahué bo aqui mato
ra. Jénima tsi Xo toa ma acaina. 3Jama, jari tobi
huésti ca yoba mato qui € bérohuacatsaina. Jatsi
nicacana: Joni ba ibo tsi xo Cristo. Cristo qui ja
nicaxéti xo. Jasca, ahuini ibo tsi xo béné. Jahué
béné qui nicaxéti xo ahuini. Jasca, Cristo Ibo
tsi xo Dios. Ja qui nicahi quiha. 4 ]Jatsi quinia-
cax@cahué. Nohiria bésoj0 tsi béhoxpiqui tsi Dios
Chani yoapiqui tsi mapoti joni sahuéyamano ra.
Sahuépiqui tsi jahué Ibo Jesu bérabihuahi quiha

€. 5Jama xXo yoxa bo. Mapoti ja sahuéxéti ca
XO nohiria besqo tsi béhoxpiqui na. Jasca, Dios
Chani yoapiqui tsi mapoti ja sahuéti ca xo. To-
capiyamaqui tsi jato béné bérabihuacaxécani quiha
pé. 6 Joni jisiria tsi jato boo maxcohacaxéti
X0 iquia, naa mapoti sahuéyamahai ca yoxa bo.
Bérabiria tsi X0 yoxa maxcohacahaina. Bérabipiqui
tsi mapoti ja sahuécano. 7 Jama xo joni bo. Mapoti
sahuéyamati ca X0, Dios oqué, Dios jaria, tihi cabo
]181qu1maha1 ca jaca nori iqui na. Jama, joni
oqué jisiquimahai ca tsi xo yoxa. 8 Jariapari tsi
joni néhohuahacaniqué. Yoxa quima ja joyamani
quiha, joni quima yoxa néhohuahacaninori. 2Jasca,
yoxa bax joni néhohuahacayamaniqué; jama, joni
bax yoxa néhohuahacani nori. 19]a tsi xo toa mapoti
yoxa ba sahuéti xo, béné janicacanaicajismaxéna.
Jasca, dngel bo tahéxo tsi ja tocaxéti ca xo, ja tsaya-
canai quéshpi na.

11 Shinaparicana. Dios quinia tsi Xo toa joni,
yoxa, tihi cabo mébinabéquihaina. 12 Jabi joni bax
yoxa acacani quiha. Jasca, yoxa quima cohi quiha
joni. Dios qui jaharisi ca xo. Jatiroha ca néhohuati
Ibo tsi X0 naa.

13 ¢Japa mato tsa ni? ¢Mato qui jia ni Dios
qui yoxa béhoxhaina, jahué mapo mapahaxma?
14-15 Mapahacaxéti xo yoxa ba mapo iquia. Noba
jabi-jabiria quiha. Jasca, jato qui jia tsi xo toa
jato boo tétéca cato. Jato qui ja acacani quiha jato
mapo iti. Jama xo joni bo. Jato qui bérabiria tsi X0
toa boo tétéca jayahaina. 16 Jabi tsohuécaracd pi
naa yoba nicacasyamano tsi yama tsi xo toa no-
qui chahahuacanaiba jabi huétsa iquia. Tocacani
quiha Diosiglesia ca chahahuacanaibo téqué, Dios
qui ja aracaqué no.

Iboba shiati acaina

17 Mato yobapama tsi ¢jénahuariahax “Jia tsi X0
Dios qui mato arati quinia” ¢i € na ré? Anoma
X0 toa ma acaina iquia, arati ma quétsoqué no.
18 Jariapari tsi Dios qui arati ma quétsono tsi mato
naxéréqué tsi xo toa iquinahai ca maxo bo iquia
ré. Toa € yoahacani quiha. Tonia jabija tsi xo ja
yoacanaina iquia. 19 Tonia mato iglesia 6 tsi xo toa
jaméri ca maxo bo pé. Toca tsi jisiquimahacaxéhi
quiha toa jabija ca quinia jaya cabo quéscahuaqui
mato. Anoma quiha. 20Nicaparicana. Oriquiti piti
quétsoqui tsi Iboba shiati piyamaqui mato iquia.
21 Oriquiqui tsi méri tsi Xo toa ma pihaina ré.
Nohiria huétsa manaxoma tsi piriaqui mato pé.
Jaha tsi oriquiti nariscani quiha téxé bo. Mato ti

tsi X0 toa séya-s€yahaina. Téxé bo tsi Xo toa pax-
nacanaina. Jasca, jéné paisahi tsi pahécani quiha
huésti huésti cabo ri. Anoma quiha. 22 ;jéniriahax
mato xobo tsi oriquiyamacanai sa? Mato xobo
X0 tsi mato jéné ma ano ra. Iglesia xo tsi tocaqui
tsi Dios chahahuacanaibo bérabihuaqui mato pé,
ma acai caté no. Bérabicani quiha noitiria cabo
ri, naa oriquiti béyamacanaibo. Jatsi, ¢jéniria mato
qui X€hi ni éa ré? ;Jéniriahax, “Jénima tsi Xo toa ma
tocahaina” i mato qui € na, anoma ja iqué no.

23 Shiati quinia jia ca mato qui aquécasquia ra,
naa Ibo quima € bini cato. Jabi soldado bo qui ja
acacani ca baquicha tsi Ibo Jesu mapari biniqué.
24 Bichi tsi quiha “Gracias” i ja niqué. ]Jatsi ja
béquéxniqué. Béquéxhax tsi quiha “Bicana; pi-
cana. Noho yora tsi xo naa. Mato bax acacahi
quiha. Nétocana, éa shinaxéna” inoba Ibo ni quiha.
25 Jascaria tsi jéné ja biniqué oriquixo na. Bichi
tsi “Dios xabahamati quinia paxa cajismahi quiha
naa jéné ra. Nohi jimi tsi acacaxéhi quiha toa
quinia paxa catora. Ea shinacana, shiati jéné aqui
na” ijato qui Jesu ni quiha.

26 Jotéquéxéhi quiha Ibo. Jatsi manapama tsi
naa shiati mapari, jéné, tihi cabo ma nétono. Toca
tsi ja nani ca jismaqui noa. 27 Jaha pi yoi ca
quinia tsi Iboba shiati nétoqui tsi Ibo Jesu yoi, ja
nanina, tihi cabo ocahuaqui mato pé. 28Ja tsi xo
toa shiati nétonox pari tsi jahué shina naisxéti xo
nohiria. Shina 6 ca jocha yaqui tsi ja nétoyamano.
29 Tabi quésohacaxéti X0 toa mahitsa Iboba shiati
nétohai cato, naa Ibo yoi, ja nanina, tihi cabo
shinayamahai cato. 30Ja tsi Xxo toa mato xéréqué

tsi X0 huéstima ca iquicanaibo iquia. Ja iqui tsi
résoni quiha huétsa bo. Ja copihacacani quiha
quinia yoi tsi ja nétocani quéshpi na. 31 Jatsi
nétonox pari tsi noba shina no naisxéti xo, yoi
ca niaxéna. Tocapinono tsi noqui caxayamaxeéhi
quiha Dios. 32Jama, toca pi noqui copiqui tsi noqui
méstéhuacatsi quiha Dios, chahahuayamacanaibo
ya tsi no copihacayamano iquish na.

33 Jatsi noho yoba tsi X0 naa, ébé xaté ba. Iboba
oriquiti pihi joqui tsi mato huétsa manacana. Ma
oriquibéquinano. 34 Paxnapiqui tsi mato xobo xo
tsi picahué, mato qui Dios caxayamano iquish na.
Iqué.

Jahué huétsa bo mato yoaxéquia joxo na.

12

Espiritu Santo noqui acai ca tiisi bo

1 Espiritu Santé noqui acai ca tiisi bo ma
cahéyoino, €bé xaté ba. 2 Ma chahahuanox pari
no tsi mato yona-yonapaoni quiha toa chaniti-
maxeéniria ca mahitsa ca idolo bo ra. 3 Jaha tsi
jariapari ca yoba ma cahéyoixéti ca tsi X0 naa:
“Yoshihuahacati xo Jesu” iyamahi quiha Espiritu
Santd mépihai cato. Jascaria, “Noho Ibo xo Cristo”
ii quiha Espiritu Santo mépihacahai ca roha.

4 Nicaparicana. Huéstima tsi xo toa Di6s noqui
acatsai ca tiisi bo. Jasca ca Espiritu Santo tsi xo toa
tiisi noqui ati ibo-iboria. Jahuésti ca quiha. >Jasca,
tobi huéstima ca jaméri ca quinia ba tsi Dios bax
yonocoti. Jama, jasca ca Ibo bax yonocoqui noa
ra, noqui téquéta. Yama xo Ibo huétsa. 6 Jasca,
tobi huéstima ca jaméri ca tiisi bo Dios yonoco ati.

Jama, jasca ca Dios tsi xo toa no noho ca tiisi ba tsi
yonocohaina. Yama tsi Xxo Dios huétsa.

7 Jatiroha ca nohiria bo qui tiisi aqui Espiritu
Santo, jatiroha ca chahahuacanaibo no mébino
iquish na. Yama tsi xo toa atiibo huétsara. 8 Huésti
ca nohiria qui yobati tiisi aqui quiha. Nohiria
huétsa qui Dios Chani bérohuati tiisi aqui quiha.
9Nohiria huétsa qui chitimiti tiisi aqui quiha. No-
hiria huétsa qui nohiria jénimahuati chama aqui
quiha. 10 Huétsa qui jisti-jistiria ati chama aqui
quiha. Huétsa qui Dios Chaniyoati tiisi aqui quiha.
Huétsa qui mahitsa ca tiisimacanaibo cahéti tiisi
aqui quiha, chahahuacanaibo yobati. Jatsi huétsa
qui jaméri ca joi tsi chaniti tiisi aqui quiha. Jatsi
huétsa qui toa yoaha ca chani bérohuati tiisi aqui
quiha. 11Tihi catiisibo chahahuacanaibo quiaqui
quiha jasca ca Espiritu Santo. Yama tsi Xo toa ati
ibo huétsa ra. Jatiroha ca nohiria bo qui tiisi aqui
quiha, jaha ja quééhai cato no.

Huéstima ca xaté bo jaya xo yora

12 Yora jascaria xo noqui chahahuacanaibo
iquia. Huéstima ca jaméri ca xaté bo jaya quiha.
Jascaria tsi xo Cristdo maxo, naa noqui chahahua-
canaibo. Huéstima ca jaméri ca nohiria bo jaya
quiha noba maxo. 13 Jabi Espiritu Sant6 tsi
no ashimahacani quiha, noqui téquéta, huésti ca
maxo manéti. Jabi Cristo yora xaté bo xo noqui
téquéta. Mishni mishni tsi xo jodiobo. Mishni
mishni tsi xo carayanabo. Mishni mishni tsi xo
yonatibo. Huétsa tsixo toa tséqué cabo, naa chama
jayama cabo. Huésti ca maxo Xo noqui téqué. Jasca
ca Espiritu Santo noqui acacani quiha.

14 Huéstima ca xaté bo jaya xo noba yora yoi
bo. Méqué bo, poyamé bo, huico bo, tihi cabo
jaya quiha. Huésti ca xaté ma xo ra. 15 Jaha
tsi ¢jénahuariahax, “Yora xaté ma xo €a, méqué é
nomari iqui na” i noba tahé na? ¢Jjari noba yora
xaté iyamayamahi ni? 16 Jascaria, “Yora xaté ma
X0 éara, béro & nomari iqui na” ¢iti métsa ni noba
pahoquipa? ¢Jarinoba yoraxaté iyamayamahini?
17Béro téqué pinoba yoraiirohano tsi ¢jénahuariaxo
raca no nicana? Huésti ca pahoqui pi noba yora
iirohano tsi ¢jénahuariaxo raca no xéténa? 18 Jia tsi
noqui Dids néhohuaniqué ra. Ja qui jia ca quinia
tsi noba yora 0 tsi jaméri ca xaté bo, naa poy-
ameé, huico, méquéné, tihi cabo ja janani quiha.
19 Jascaria ca pi noba yora xaté bo iirohano tsi
¢jénahuariahax yora ja ina? 20 Huéstima ca xaté bo
jaya xo noba huésti ca yora ra.

21]Jaha tsi “Mia niaquia” méqué qui iti métsama
X0 noba béro. Jascaria, “E qui yoi xo mia ra. Cata”
itahé qui ti métsama xo noba mapo. 22Jama, noqui
iriama ca xaté bo tsi xo toa oqué-oquéria ca xaté
yoi bo. 23Jabi huésti huésti ca noba xaté bo qui
rabiquinoa. Rabihi tsitoa xaté bo 6 quiniaquinoa.
Sahuéti tsi noba bérabiria ca xaté bo mapaqui noa,
nohiria b jisyamano. 24 Toca tsi sahuéhacayamabhi
quiha noba yora xaté oqué cabo. Jama, noba yora
ca xaté bo Dids oquéhuani quiha. 25 Toca tsi ja ani
quiha jia tsi noba yora xaté bo yonocobéquinano.
26 Jatsi noba yora xaté huésti ca pi pahéno tsi
pahéhi quiha noba yora téquéta. Jasca, huésti ca
xaté oquéhuahacano tsi ja béta ranihi quiha noba
yora xaté bo téqué.

27 Japi mato € yoacatsai ca tsi Xo naa: Yora
jascaria xo noqui chahahuacanaibo, naa Cristo
yora O ca xaté bo iquiina. Jaméri jaméri tsi X0
toa no acaina. 28 Tsayacana. Jariapari tsi jahué
Chani chitahéhuati ibo bo noqui Dids ani quiha,
jahué Chani pacanamati. Jaquiréqué jahué Chani
bérohuacanaibo noqui ja ani quiha. Jaquiréqué
Dios Chani tiisimacanaibo noqui ja ani quiha.
Jatsi jisti acanaibo, jénimahuati chama jaya cabo,
mébicanaibo, yobacanaibo, jaméri ca joi tsi chan-
icanaibo, tihi cabo noqui Di6s ani quiha, noqui
chahahuacanaibo ja mébicano iquish na. 29Jaha tsi
Dios Chani chitahéhuati ibo ma xo jatiroha cabo.
Dios Chani bérohuacanaibo ma xo noqui téqué. Ti-
isimacanaibo ma xo noqui téqué. Jisti acanaibo
ma X0 noqui téqué. 30 Jénimahuati chama jayama
X0 noqui téqué. Jameéri ca joi ba tsi chaniyamaqui
noa, noqui téqué. Jato chani bérohuati tiisi jayama
X0 noa, noqui téqué. Jabi noqui chahahuacanaibo
qui Dios tiisi bo téqué acacani quiha. 31 Jabi naa
tiisi oqué cabo 0 quéécana. Nicacahué. Tobi xo
toa tiisi bo oqué ca quinia huétsa ra. Jaboqui naa
quinia oqué ca mato jismacasquia.

13

Nohiria bo no noixéti xo

1 Nohiria ba joi bo, angel ba joi, tihi ca joi ba tsi
chaniti métsa é imitsa. Jama, € noiyamapino tsi
pacots-pacotsaria, campana pacotsa, tihi cabo jas-
caria catsixotoa € yoahainara. 2Jasca, Dios Chani
yoati tiisi é jaya mitsa. Joné ca jabija ca jahué bo
téqué € cahémitsa. Jatiroha ca jahué bo € cahémitsa.
Jasca, Dios qui € chitimihai iqui tsi maca bo niati

tiisi é jayamitsa. Jabi tihi ca ati tiisi & jayamitsa.
Jama, é noiyamapino tsi mahitsa tsi xo toa & aca ca
téquéta. 3Jasca, noho jahuémishnibo téqué € amitsa
noitiria cabo qui. Dios Chani quéshpi tsi émé é
amitsa naxéna. Jama, € noiyamapino tsi mahitsa
tsi xo toa é acaina iquia.

4 Noihi tsi huénayama xo noa. Noiqui tsi nohiria
meébiqui noa. Jasca, nohiria huétsa ba jahué bo 6
quééyamaqui noa noipihi na. Noipiqui tsi nomé
shinayamaqui noa. 5 No noino tsi jia tsi xo noba
jabi. Jaha tsi huashiyamaqui noa. Caxayamaqui
noa. Huétsa bo yosicasyama xo noa. 6 Noipihi tsi
raniyamaqui noa, yoi ca nohirid aqué no. Jama,
jia ca pi nohirid ano tsi rani-raniqui noa noihi na.
7Tahué bo téné-ténéqui noa noiqui na. Nohiria qui
chitimiqui noa. Jatiroha ca jia ca 6 pasoqui noa.
Yosana-yamagqui noa. Tihi ca tsi aqui noa noiqui
na.

8 Naamapaoxéqui no noihaina. Naamapao-
yamahai ca tsixo toa Dios Chani yoati tiisi. Jatixéhi
quiha toa. Jatixéhi quiha jaméri ca joi ba tsi
chanihai ri. Jatixéhi quiha cahéti tiisi. Tihi tsi xo
toa jatihaina. 9 Jaboqui tsi naris-hi quiha toa no
cahéhaina ré. Naris-hi quiha Dios Chani no yoahai
ri. 10Jama, Cristo bacano tsi cahéyoixéqui noa. Toa
bari tsi jatixéhi quiha noba iriama ca tiisi ra.

11 Xocobo ax xocobo jascaria tsi & chani-
chanipaoniqué. Toatiya tsi Xxocobo jascarid tsi é
shina-shinapaoniqué. Jama, joni manéxo tsi noho
xocoba jabi bo € nianiqué. 12Jascaria tsi naris-hi
quiha Dios jahué bo no cahéyoihaina ré. Jaboqui
jla tsi cah€yoiyamaqui noa pé xocobo jascaria.
Jama, toa bari bébéchina tsi Dios cahéyoixéqui

noa ra, naa noba shina 6 ca jahué bo ja cahéhai
jascaria. 13Jatsi tres tsi Xxo toa naamahai ca tiisi
bo. Naamaxéhi quiha ja qui no chitimihaina.
Naamaxéhi quiha jaha no pasohaina. Naamaxeéhi
quiha no noihaina. Jama, oquéria ca tiisi tsi xo toa
no noihaina ra.

14

Jaméri ca joi ba tsi chanihaina

1 Noiti tiisi 6 quéécana iquia. Jasca, noipama tsi
Espiritu Santo acai ca tiisi huétsa bo 6 quéécana.
Jabi noqui ja acai ca oqué ca tiisi tsi xo toa Dios
Chani yoati tiisi. 2Jabi tobi quiha toa nohiria ba
joi ba tsi chaniti métsa cabo. Oqué ma xo toa tiisi
ra. Toca ca jaméri ca joi ba pi chanihi tsi nohiria
qui chaniyamacani quiha, Dios qui nori. Jato
chani cahéyamacani quiha nicacanaibo ré. Espiritu
Santo tsi cahéhama ca jahué bo chanicani quiha.
3 Jama, noba noma joi pi Dios Chani yoahi tsi
nohiria qui chaniqui noa jato mébixéna. Toca tsi
chamahuahacacaxécani quiha. Toa quinia tsi jato
ranihuaxéqui noa. 4Jama, jameé roha mébihi quiha
toa jameéri ca joi tsi chanihai cato. Jahué noma
joi tsi Dios Chani yoahai ca tsi xo toa chahahua-
canaibo téqué mébihaina. S Jabi jaméri ca joi ba
tsi ma chanino, mato téqué iquia. Jama, € qui
oqué tsi xo toa Dios Chani ma yoahaina mato
noma joi no. Oqué tsi xo toa jahué noma joi tsi
Dios Chani yoahai cato. Jama, jaméri ca joi pi toa
yoaha ca chani tsohuécara ca nohiria bérohuano tsi
jénima tsi X0 toca ca ja chanihaina. Mébihacaxéti
xo0 chahahuacanaibo iquia. ¢ Shinaparicana, ébé
xaté ba. Jaméri ca joi ba pi mato qui chaniqui tsi

¢jénahuariaxo raca mato € mébina? Mahitsa tsi X0
toa éyoahainaiquia. Jama, & cahéhai cajahuébo, é
qui Dios ani ca chani, jahuécara ca chani paxa cato,
tihi cabo pi béroria tsi € chanino tsi mébihacaxéhi
quiha iglesia ca nohiria bo ra.

7 Béroria pi nohirid jahué bisto i-iyamano tsi
pacotsa roha tsi xo toa ja acaina. Musica ma X0
ra. Jascaria pi jameéri ca joi tsi jato qui no chanino
tsi ¢jénahuariaxo raca Dios Chani nohiria cahéna?
8 Béroria pi trompetd Xxoohacayamano tsi nianati
shomahuahacayamaxéhi quiha soldado bora. Pa-
cotsa roha tsi xo toa ja nicacanaina. 9 Jascaria pi
béroria tsi mato noma joi tsi Dios Chani ma yoaya-
mano tsi ¢jénahuariaxo raca mato chani nohiria ba
cahéna? Jato qui mahitsa tsi xo toa ma chanihaina
iquia. 10Jabi huéstima tsi xo toa mai ca jameéri ca
joi bo ra. Jato ibo qui jia ca x0. Jato noma joi
cahériacani quiha. 11 Jama, jameéri ca joi pi é qui
joni chanino tsi ¢jénahuariaxo raca ja yoacatsai ca
é cahéna ré? Jahué joi iqui tsi chaninabéquitima
ixéhi quiha noa ré. 12 Tonia Espiritu Sant6 acai ca
tiisi bo 0 quéériaqui mato iquia. Jénima quiha. Jatsi
toa oqué ca tiisi bo 6 quéécana, chahahuacanaibo
mébihacano iquish na iquia.

13 Dios nicaxéti Xo toa jaméri ca joi tsi chani-
hai cato, jahué chani bérohuati tiisi ja qui Di0s
ano iquish na. 14 Jabi Dios qui jaméri ca joi pi
é chanino tsi noho jana roha tsi xo toa chani-
haina. Cahéhaxma tsi chaniquia ra. 15 ;Japi jéni
ca quinia tsi chanixéhi ni éa sa? Dos ca quinia tsi
chanixéquia ra. Jatsi jaméri ca joi tsi chanixéquia
Dios qui. Jasca, noho noma joi tsi chanixéquia

nohiria bo qui noho chani ja cahéyoicano iquish
na. Jameéri ca joi tsi quéquéxéquia. Jascaria, noho
noma joi tsi quéquéxéquia, &€ quéquéhai ca nohiria
ba cahéno. 16 Jatsi quiniacaxécahué. Mato shi-
nana tsi, naa jameéri ca joi tsi jia tsi Dios ma oc-
ahuapino tsi ¢jénahuariaxo raca ma yoahai ca no-
hiria ba cahéna? Nicahax, ¢jénahuariahax “Amen,
jaahué” ijacana? Jatojomaxéhi quihatoa mayoa-
haina ré, mato noma joi tsi ma chaniyamapiqué
no. 17 Jia tsi Xxo toa Dios ma oquéhuahaina ra.
Jama, mébihacayamaxéhi quiha chahahuacanaibo
ré, jameéri ca joi tsi ma chaniqué no. 18Jabi Dios
qui “Gracias” iquia ra, jaméri ca joi tsi Dios qui
chanihai ca & nori quéshpi na. Mato oqué tsi xo
toa jaméri ca joi bd tsi € chanihaina iquia. 1°Jama,
chahahuacanaibo bésojo pi jaméri ca joi tsi chani
tétéca € chanino tsi mahitsa tsi xo toa € yoahaina.
Jatojomaxeéhi quiha. Jatsiaratija caticano tsioqué
tsi xo toa chani pistia roha ca € yoahaina jato
noma joino iquia. Toca tsi mébihacacaxécani quiha
chahahuacanaibo téqué, jato joi tsi € chaniqué no.

20 Xocobo shinahai ria tsi shinayamacana, ébé
xaté ba. Shinaxoma tsi acani quiha pé. Jama,
yol ca pi jisiquino tsi jia tsi xo toa cahétimaxéniria
ca iquiina, naa xocobo jascaria. Jama, oqué-
oquéria tsi Xo toa shina-choshi iquiina iquia.
Jatsi shinaparicana. 21 Siri tsi quiha Israél ca
chahahuayamahai ca nohiria bo yobahacaniqué.
Jaméri ca joi tsi jato qui Dios chanini quiha. Jabi
nécahi quiha Quénéhacanish cabo:

“ ‘Jaméri canohiria ba joi tsimato qui chanixéquia.
Toca tsi é chanino tsi jari € qui nicaya-

maxéqui mato pé’ i Israél cabo qui Dios ni

quiha”
ii quiha Quénéhacanish cabo. 22 ; Tsayacanai? Jameéri
ca joi tsi quiha toa chahahuayamanish cabo Dids
yobaniqué ra. Jabi toca xo jaboqui. Iglesia ca
nohiria, naa Dios nohiria yoi bo quéshpi ma xo
toa jaméri ca jol tsi no chanihaina. Jato qui
Dios Chani yoahacaxéti xo jato noma joi no iquia,
ja mébihacacano iquish na. 23 Jaha tsi jaméri ca
joi ba tsi chahahuacanaibo chaniyamano catihax
na. Tocapiyamajacano tsi ¢jénicaxécahi ni iglesia
qui jicohax ca chahahuayamacanaibo ra? Toca
ca chani nicahax “Yoyoxéni ca xo toa chahahua-
canaibo” ¢iyamacaxécahi ni? Tocacaxécani quiha
pé. 24 Jama, noba noma joi pi Dios Chani no
yoano tsi no yoahai catd bérohuahacaxéhi quiha
jato jocha. Jato joi pi Dios Chani ja nicacano tsi
tsacahacaxéhi quiha jato shinana iquia. 25 Toca tsi
jato qui bérohuahacaxéhi quiha jato shina 6 ca yoi
cajahué bora. Jaha tsijato rapoto tsi ménicaxécani
quiha Dios qui araxéna. Ménihax, “Jabija Xo ra.
Néa xo Dios mato béta” icaxécani quiha.

Yoyoyamacana Dios qui arati ma catiqué no

26 Japi mato qui noho yoba tsi Xo naa, ébé xaté

ba. Arati catihi tsi shomahuahacacana mabé
xaté mébixéna. Quéquéti jayaxéti Xo huésti huésti

cabo. Tiisimaxéti xo huétsa bo. Dios quima ca
chani yoaxéti xo huétsa bo. Jameéri ca joi ba tsi
huétsa chanino. Jatsi ja yoahai ca nohiria huétsa
bérohuano, chahahuacanaiba cahéno iquish na.
No acai catd tsi mébihacaxéti xo jatiroha cabo

iquia. 27 Tobi pi jaméri ca joi ba tsi chanicas-
canaibo no tsi huésti huésti tsi ja chanicaxéti xo,
naa dos, tres ca nohiria bo roha iquia. Jari-
apari chanixéti xo huéstita; jaquiréqué huétsa,
jaquiréqué huétsa. Jasca, jato chani bérohuati X0
nohiria huétsa ra. 28 Mato xéréqué pi jato chani
bérohuahai ca nohiria yamano tsi ja pasiti ca xo
iquia. Chahahuacanaibo bésoj0 tsi jaméri ca joi ba
tsija chaniyamacano. Téxé bo qui bérohuahacaxéti
X0 jato chani. Yama pi ja no tsi jaméno, Dios, tihi
roha cabo qui ja chanicano ra.

29 Jasca, Dios Chani yoaxéti xo dos, tres cabo.
Chanijacano tsi jia tsi jato qui nicaxéti Xo cha-
hahuacanaibo téxé bo. 30 Jasca, Dios quima pi

tsohuécara ca tsahohai ca nohirid chani bino tsi
jénéxéti X0 toa nii ca chanihai cato. 31 Jia tsi xo

Dios Chani ma yoahaina mato téquéta. Quinia jia
tsi, naa huésti huésti tsi ma chanino, jatiroha cabo
tiisimahacano iquish na. Mébihacaxéti X0 jatiroha
cabo. 32Jasca, cahéhaxma tsi chaniyamaxéti xo toa
Dios Chani yoati tiisi jaya cato. Ja yoyoyamano.
33Jabi pacots-huati Ibo ma xo noba Dios ra. Ja qui
yoi tsi Xo toa ma pacots-huahaina ma catiqué no.
Jia ca quinid tsi noqui aranabéquima-catsi quiha
noba Ibo ra.

Iglesia cayoxa ba jabi
Jia ca quinid tsi noqui aramacatsi quiha Dios
jatiroha ca iglesid no. 34Jatsi ma arano tsi pasixéti
X0 yoxa bo iquia. Ja chaniyamacano, “Nohiria ja
réquéniniyamacano” 1 Quénéhacanish cabo ai quéshpi
na. 35 Jahuécara ca cahépicasqui tsi jato béné bo ja

nicacano jato xobo xo na. Rabiria tsi xo iglesia ca
yoxa bo chanihaina iquia.

36Jatsi quiniacaxécahué. Naa yoba pasomaha pi
ma no tsi “¢Mato 6 tsi Dios Chani chitahéni pa?”
iquia. “¢Mato qui roha jahué Chani raahacani
pa?” iquia. Iyamahi quiha. Nicacaniqué nohiria
huétsa ri. 37 Jabi Iboba yoba tsi xo naa mato qui
€ quénéhaina ra. Iboba yoba ja nori ca cahéxéti
X0 toa mato xéréqué ca Dios Chani yoati tiisi jaya
cabo. Cahéxéti xo tiisi huétsa jaya cabo ri. 38 E
yoahai ca yoba pi ja chahahuayamacano tsi tihi
cabo chahahuayamacana.

39 Jarohari tsi Dios Chani yoati tiisi 6 quéécana
iquia, €bé xaté ba. Jasca, jameéri ca jol pi nohiria
chanino tsi pasimayamacana. 49 Quinia jia tsi
acacaxéti xo jatiroha cato, arati ma catiqué no.

15
Cristo Chani _ . o .
1 Dios xabahamati Chani, naa mato qui é yoani

ca Chani mato shinamacasquia. Toa Chani ma
bini quiha. Toa Chani qui chitimiriaqui mato.
2 Japi mato qui € yoani ca qui chitimihi tsi toa
Chani tsi xabahamahacaxéqui mato ra. Tocapiya-

mamano tsi mahitsa tsi xo toa ma chahahuahaina
iquia.

3-4Jariapari tsi Cristo quima € bini ca jahué bo
mato € yoaniqueé. E yoani ca tsi Xo naa ra: Noba
jocha quéshpi tsiJesunaniqué, Quénehacanish caba
yoani jascaria. Jaquiréqué ja maihuahacaniqué.
Jatsi tres bari quiréqué ja bésomahacaniqué,
Quénéhacanish cabd yoani jascaria. 5 Bésohax
Pedro quijajisiquiniqué. Jatsijahué doce carabéti

bo qui ja jisiquiniqué. ¢ Jaquiréqué quinientos ca
xaté bo qui ja jisiquiniqué. Jasca, jari jaboqui
béso tsi X0 toa jato 0 huéstima cabo, naa Jesu béso
ini ca jisnish cabo. Résoyoni quiha téxé bo. 7Jatsi
Jacobo quijajisiquiniqué. Jaquiréqué jahué Chani
chitahéhuati ibo bo téqué qui ja jisiquiniqué.

8 Jarohari tsi € qui yoi Cristo ]181qu1n1que ra,
Damasco quinia ca bahi no. Shoma € ini quiha.
9Jabi €a oquéria ca xo toa Dios Chani chitahéhuati
ibo bo. Ea ti tsi xo toa iriama cato, Dios iglesia
ca nohiria bo é ténémapaoni quéshpi na. Ja iqui tsi
Chani chitah€éhuati ibo quénahacapaimaria ma xo éa
ra. 10Jama, éa Di6s noi-noirianiqué. Ja noihai ca
iqui tsi shomaria xo €a jaboqui ra. Mahitsa éa ja
noiyamani quiha. Ja noihai iqui tsi shomaria xo
€a jaboqui ra. Mahitsa €a ja noiyamani quiha. Ja
noihai ca tahéhax ja bax yonocoriaquia ra. Chani
chitahéhuatiibo huétsabo oqué tsixo toa é yonoco-
haina iquia. Jabi éa yonocomati chama tsi xo toa
éa ja noihaina. 11Jabi jia tsi xo toa noba yonoco
téquéta. Yonoconabéquipama tsi jasca ca Chani jia
ca yoaqui noa, naa noqui Chani chitahéhuati ibo
bo téqué. Naa Chani ma chahahuaniqué iquia.

Bésotéquéxéhi quiha Cristo-na bo

12 «“Résonish cabo quima Cristo térohacaniqué”
iqui noa, naa noqui Chani chitahéhuati ibo bo
téqué. Jabija ca noba Chani pi no tsi ¢jénahuariahax
raca “Bésotéquéyamaxéhi quiha nohiria bo” i mato
mishni bo na? 13 Nohiria bo pi bésotéquéyamano
tsi bésomahacayamani quiha Cristo ri iquia. 14Jasca
pi Cristo bésomahacayamarohano tsi mahitsa tsi Dios
Chani yoaqui noa. Jasca, mahitsa tsi xo toa ja qui

ma chitimihai ri. 15 Jarohapa tsi Dios quiahuaqui
noa tonia, mahitsa “Résonish cabo quima jahué
Cristo Di0s téroniqué” 1 nohiria bo qui no ai
quéshpi na. Jatsi shinaparicana. ¢Bésotéquéxéhi
ni nohiria bo iquia? Bésotéquéyamapijacano tsi
Di6s jahué Cristo bésotéquémayamani quiha jaa ri
iquia. 16 Jasca pi résonish cabo bésotéquéyamano
tsi bésomahacayamani quiha Cristo ri. 17 Cristo
pi bésomahacayamarohano tsi mahitsa tsi xo toa ja
qui ma chitimihaina ré. Jari mato jocha ¢ tsi
béno x0 mato ra. 18 Jasca, bésotéqué-yamaxéhi
quiha Cristo qui chitiminish ca résonish cabo ri.
19Tsayacahué. Jaboqui noqui ranihuahi quiha toa
bésotéquéti 6 no pasohaina ra. Noqui jia quiha.
Jama, bésotéquéyamapihi tsi noitiria ca noqui xo
naa ra, no parahacaha quéshpi na.

20 No parahacayamaniqué iquia. Résonish cabo
quima Cristo térohacani quiha. Bésohi quiha.
Jariapari ca maihuahacanish ca bésotéquéhai
ca nohiria tsi xo naa. Ja bésotéquéni iqui tsi
bésotéquécaxécani quiha jahué nohiria bori. 21Jabi
Adén jocha iqui tsi résohi quiha nohiria bo téqué.
Jasca, Cristo béboni iqui tsi bésotéquéxéhi quiha
nohiria bo ri. 22 Résoxéqui noa, noqui téquéta,
noba jahépa Adan jocha iqui na. Jascaria tsi
bésotéquéxéqui noa, Cristd-na bo no nori iqui na.
23 Jariapari tsi Cristo bésomahacaniqué. Jariapari
ca tsi xo toa. Jaquiréqué bésomahacax€hi quiha
Crist6-na bo ri, jahari ja joxéqué no. 24Jaquiréqué
joxéhi quiha jahué réso, naa jahué Jahépa Dios
qui ja yonahai ca jahué bo ja méaxéqué no. Jama,
meéanox pari tsi ja pasomaha ca chama bo téqué

béboxéhi quiha ra. Béboxo tsi jahué Jahépa Dios
qui ja yonahai ca méaxéhi quiha. 25 Jama, jaboqui
Chama-chamaria xo Cristo. Jahué Jahépa qui
jari méahama tsi Xo toa ja yona-yonahaina. Ja
pasomaha ca chama bo téqué ja bébopariti xo.
26 Jabi jaroha ca noqui pasomaha ca tsi xo toa no
résohaina. Bébohacaxéhi quiha toa ri. 27 Nicacana.
“Cristo chama nama janahacaxéti xo jahué bo
téqué” ii quiha Quénéhacanish cabo. Jabi “jahué bo
téqué” iDios Chanino tsijahué chamanamajahué
Jahépa Dios nori ca ma quéscahuamitsa. Jama xo.
Jahépa Dios tsi xo toa jahué Cristo chama nama
ca jahué bo janati ibo-iboria. 28 Jabi Cristo chama
nama tsijatiroha ca jahué bojanahacano tsijahué
Jahépa chama nama jamé janaxéhi quiha Baqué.
Toa bari tsi jatiroha ca yonaxéhi quiha Dios.

29 ;Jahué 6 pasohi ni nohiria bo, résonish cabo
bax ja ashimahacacaqué no? Tocacani quiha
naipa xo tsi jato rabéti yamabo jiscascani na.
Jama, “Yama tsi xo nohiria bo bésotéquéhaina ra”
1 pi jaca no tsi ¢jéniriahax jato rabéti yamabo
bax ashimahacacahi ni pa? 30 Résonish cabo pi
bésotéquéyamano tsi yoyoxéniria cabo noqui Xo
naa, naa noqui Dios Chani yoacanaibo. Jatiroha
ca bari tsi toa Chani tahéxo tsi noqui acatsi quiha
noqui pasomaha cabo ra. 3! Jishopé. Jatiroha
ca bari tsi toa Chani tahéxo tsi éa acascani quiha
pPE€, €bé xaté ba. Jasca, € qui jia tsi xo toa Ibo
Jesucristo 6 tsi ma bésohai ri. Mato parayamaquia.
32Efeso ax tsi € acacaqué ani quiha. Caxaxéniria ca
yohina jascaria toa joni bo ini quiha. Japi résonish
cabo bésotéquéyamano tsi mahitsa jato pasomaha é

iquinaniqué. Jasca, nohiria bo pi bésotéquéyamano
tsi jaboqui no yoyono iquia. No oriquino. Jéné no
ariano. No tocano ra, huéaqué tsi no résosharihai
quéshpi na.

33 Ma parahacayamano. Mato jabi jia ca yoshi-
huacaxécani quiha tod ca yoyocanaibo, mato béta
ja rabénapiqué no. 34 Quiniacaxécahué. Toa ca
paraxéni ca nohiria bo quima bésocahué. Jari
jochayamacana. Jasca, mato 0 tsi xo toa huésti
huésti ca Dios cahéyamacanaibo iquia. Neécaquia
mato bérabimaxéna.

Yora paxa ca no bixéhaina

35 Quiniacaxécahué. Mato nicacaxécani quiha
huésti huésti cabo, naa résonish cabo yoati na.
Nicahax, “¢Jénahuariaxo raca térohacaxéhi ni
résonish cabo sa? ¢Jéni ca yora jayacaxécahi ni
sa, ja bésotéquéx€équé no?” icaxécani quiha pé.
36 Yoyoxéni tsi X0 toca ca ja nicacanaina iquia.
Shinaparicana. Joconox pari tsi mai tsi toa béro
maihuahaca-parixéti xo. Ja résoparixéti quiha.
37Banapiqui tsi jahué béro yoi banaqui noa, jahué
jihui nomari. Jahuécara ca ma banahai ca béro
jaméri tsi xo toa ja jocohaina. 38 Toa béro ma
banano tsi ja qui yora paxa ca aqui Dios, naa ja
qui jia ca yora. Jabi jatiroha ca béro qui jahué
yora yoi ca ahi quiha. Ja iqui tsi jaméri jameéri tsi
X0 toa ja jococanaina. 39 Jascaria tsi tobi jaméri ca
nami bo ri. Tobi nohiria nami. Tobi yohina nami.
Jaquirima tsi xo isaca nami. Jasca, jaméri tsi Xo
sanino nami ri. Tihi cabo tsi xo jaméri. 40 Jascaria
tsi X0 naipa ca jahué bo. Noqui rima tsi X0 angel
yora bo. Mai ca nohiria jaméri tsi Xo jato oqué ri.

41 Jascaria, jaméri tsi xo bari, oxé, huishti bo. Oxé
huahuahai ca quirima tsi xo bari huahuahaina.
Jameéri tsi xo huishti huahuahai ri. Jasca, huésti
huishti jaméri tsi xo huishti huétsa huahuahaina.
Yama tsi xo jaharisi cato ra. 42 Jabi tocaxéhi quiha
ra, résonish cabo bésotéquéxéqué no. Jaboqui
porohi quiha maihuahacahax ca yora. Jama,
porotimaxéni tsi xo toa téronoxéti cato. 43 Yoiria tsi
X0 toa maihuahacahax ca yora ra. Anomariaxéhi
quiha toa téronoxéti cato. Chamayama tsi xo toa
maihuahacahax cato. Chama jayaxéhi quiha toa
téronoxéti cato. 44 Noba noma yora tsi xo toa ja
maihuahacahaina. Jama, ja térohacaqué tsi mana
ca yora ixéquira. Jabitobidos ca yora jaméri cabo.
Huésti tsi Xo toa noba noma yora yoi. Résoxéhi
quiha toa. Jasca, tobi xo yora huétsa, naa Dids
noqui axéhai ca mana ca yora.

45 Jabi jariapari ca joni Adan iniqué. Bésohai ca
nohiria ja manéni quiha. Jama, nohiria bésomati
ibo-iboria toa segundo ca joni manéni quiha, naa
Cristo. 46 ;Tsayacanai? Jariapari tsi xo toa noba
noma yora. Jaquiréqué tsi xo toa Dios noqui axéhai
ca yora, naa noba mana ca yora. 47 Mai cospé
tsi toa jariapari ca joni acacani quiha. Tocamaxo
toa segundo cato. Mana ax ja joni quiha. 48 Jabi
cospo tsi acacanish ca Adan jascaria xo noqui mai
ca bésohai ca nohiria bo. Jama, mana ca joni jas-
cariaxéhi quiha Crist6-na bo. 49 Jaboqui Adéan yora
jascaria ca jaya xo noa. Jahué noma jabi no bini
quiha. Jascaria tsi mana ca joni yora jascaria ca
jayaxéqui noa ra. Jahué mana ca jabi tsi acacaxéhi
quiha noa.

50 E yoacatsai ca tsi xo naa ébé xaté ba. Nica-
cana: Mana, naa Dios otohai ca qui jicotimaxéniria
tsi Xo toa noba noma yora bo iquia. Béso-
bésopaotimaxéniria ca tsi X0 naa noba résohai ca
yora bo. 51 Mato parayamaquia. Jiaria ca yoa-
hama ca jahué bo mato yoaquia: Résoyamaxéqui
noa, naa noqui téquéta. 52 Méri tsi, naa béxtiria
tsi yora paxa ca noqui acacaxéhi quiha jaroha
ca trompeta xoohacaxéqué no. Toa trompeta
xoohacano tsi térohacaxéqui toa résonish ca cha-
hahuacanaibo pari. Résotimaxéni ca yora paxa ca
jayacaxécani quiha. Jatsi jabitihuahacaxéqui noa,
naa noqui béso cabo. 53 Porotimaxéni ca yora
sahuéxéhi quiha noba porohai ca yora bo iquia.
Résotimaxéni ca yora rarinaxéti quiha noba résohai
ca yora bo. 54 ]abi toa résotimaxéniria ca yora
no sahuéno tsi jatthuahacaxéqui Quénéhacanish
cabo, naa “Quéyohacaqué no résohaina ra. Jia tsi
X0 no bébohaina” iquiina. 55 Tsayacanai? Noqui
bébotimaxéni tsi X0 no résohaina ra. Résohai qui
raquéyamaqui noa. %6 Jabi jocha chama tahéhax tsi
résoqui noa. Jasca, Moisés yoba tahéxo tsi noqui
quésoti chama jaya xo jocha ra. 57 Jama, Dios qui
“Gracias” iqui noa, naa dos ca chama bo béboti
métsa no nori iqui na. Noba Ibo Jesucristo tsi
noqui bébomahi quiha Dios. 58 Jatsi chamatsicana,
ébé xaté ba. Mahitsa ca tiisi tsi mépihacayamacana.
Jasca, Iboba yonoco ma ariano. Tocapimano tsi
mahitsama ixéhi quiha Ibo bax ma acaina iquia.

16

Noitiria cabo qui ofrenda acaina



1 Corintios 16:1 lii 1 Corintios 16:10-11

1 Dios nohiria bo bax, naa Jerusalén ca noitiria
cabo bax parata yoati tsi yobacasquia, jia ca ati
ma cahéno iquish na. Galata mai ca iglesia bo é
yobani ca jasca ca tsi Xo naa yoba ri. Nécacana:
2 Jatiroha ca doming6 tsi mato sueldo quima ca
parata xaté ma janaxéti Xxo ofrenda qui. Tocapi-
mano tsi ofrenda huétsa é catiayamaxeéti xo, mato
qui é shishoxéqué no. 3 Mato qui cahéxo tsi mato
ofrenda raaxéquia Jerusalén qui. Mato qui jia ca
joni bo ya tsi mato ofrenda raahacaxéti xo iquia.
Jasca, naa joni bo qui joihuati carta bo axéquia, jia
tsi Jerusalén qui ja cahécano. 4Jasca, Jerusalén qui
é caapino tsi € béta ja bocano jato ri.

Pablo Corinto cabo qui shishocasnina

5 Jaboqui Macedonida ca chahahuacanaibo
qui shishoparicasquia. ¢ Shishoquiria tsi mato
qui caxéquia chitéxéna. Naama matsitiya tsi é
chitémitsa mato béta. Jaquiréqué jia tsi réqué
éa raati métsa ixéqui mato iquia, € cahai ca
jahuéniacara ca qui. 7 Johax méri tsi nacocasyama
X0 éara. Dios quijia pino tsi naama tsi chitéxéquia
johax na. 8 Jaboqui canoma xo €a. Efeso tsi
chitéparicasquia Pentecostés fiesta bari quéshpi
na. 9Jasca, néa xo tsi huéstima ca xaba jaya xo éa,
Dios yonoco axéna. Jasca, jari huéstima tsi xo toa
Dios Chani pasomaha cabo néa no ré.

Timoteo — Apolos
10-11 Mato qui Timoteo shishopino tsi jia tsi
toa joni joihuacana. Dios bax yonocohi quiha,
naa €a jascaria. Joihuaxo tsi chahahuacana ra,
Dios yonoco ja acai quéshpi na. Jasca, toa joni
ma mébino jia tsi jahari é qui ja jono. Noho

carta bécanaibo bacaqué tsi jaha pasoxéquia jisti.
12Jasca, Apolos mato qui shishomacasquia. “Naa
carta bohai ca xaté bo ya mi cano mia ri” i ja
qui é qué. Jaboqui cacasyama xo ré. Jari shinahi
quiha. Tonia mato qui caxéhi quiha xaba huétsa
tséquéqué no.

Jaroha ca chani

13 Quiniacaxécahué. Tobi quiha mahitsa ca
chani. Jaha tsi Dios yoba 0 tsi coshicana. Jasca,
chahahuayamacanaibo qui  raquéyamacana.
Chamacahué. 14 Noixo tsi jatiroha ca ma ano
ra. 15]asca, Estéfanas, jahué xobd cabo, tihi cabo
yoati tsi nicacasquia. Jariapari ca Cristo qui
bébohacanish cabo ja icani quiha Acaya mai no.
Dios nohiria bo ja mébiriacani quiha noixo na.
16Jia tsi X0 toca ca nohiria bo. Jabi toca ca nohiria
ba pi mato réquéninino tsi jato yoba nicacana. Jia
tsi xo toca ca nohiria ba mato réquéninihaina iquia,
naa mato xéréqué ca yonocoriacanaibo. 17Jasca,
rani-raniquia Estéfanas, Fortunato, Acaico, tihi
caba éa jisi bécani iqui na. Jaboqui éa mébicani
quiha mato tahéxo na. 18 Néa xo tsi éa ranihuacani
quiha, naa mato ja ranihuapaoni jascaria. Néca
ca joni bo ma chahahuaxéti xo, jato yonoco jia ca
iqui na.

Joihuahaina

19 Mato joihuaqui néa ca iglesia cabo, naa Asia
mai ca chahahuacanaibo. Mato joihuacatsi quiha
Aquila, Priscila, jato xob6 ca aracanaibo. 20 Mato
joihuahi quiha néa ca chahahuacanaibo téquéta.
21 Jarohari tsi mato joihuaquia éa ri, € quénéhai

caté no. 22Jasca, yoshihuahacaxéti xo toa tso-
huécara ca noba Ibo noiyamahai cato. Noba
Ibo jono ra. 23 Noba Ibo Jesi mato noino ra.
24 Jesucrist6 no bax ani iqui tsi mato téqué noiri-
aquia ra. Iqué.

